
 آیاقلانمیش قارلار
 
 

1 
توتقون بیر گون باتاندا ، یئل ده پیرتلاشان ساجلار ایله ، داغین زیروه سینه دایانیب گئنیش 

چؤله باخیردي کی آیاغی آلتینا سریلمیشدي آما هئچ بیر آتلی دان خبر یوخ ایدي . هر توزاناق 
لا کی چؤلون اوزاقلایندا قاغزانیردي ، بیر شوق آلاوي، اوره یینده اودلانیردي  و هر لحظه ، او 

تانیشین آیاق ایزلري نی گؤزله ییردي کی بیرگون یئل کیمی ، چؤلون قلبینده گؤزدن 
ایتمیشدي . خبري ائلین کیشی لري گتیرمیشدیلر : 

آبادانلیق لاردا بیر نفر یوخدي . طیاره لر هامینی قورخودوب لار .کیشی لر داغلارا گئدیب "-  
لر و آرواد اوشاق لار ماغارالاردا  

یاشی ییرلار .نظمیه لر بوشالیب لار و سرباز لار ، هامیسی قاچاراق ، اؤز ائل اوبالارینا دؤنورلر . 
اوبالاري  هله سؤکمه یین و قیشلاقا ساري گئتمه یین تا بیزیم ده قهرمان ائولاد لاریمیز دان بیر 

 "خبر چیخسین .
قیزجیغازلار قوزولارلا قاییدیردیلارو مارال ، توزلارا تیکیلمیش گؤزلر ایله داغدان ائنیب ائلین 

مئیدانچاسینا گلیردي  کی ائل جوان لاري نین آت اویناتماسینا و اونلارین چی یین لرین ده 
اوینایان توفنگ لرین رقصینه باخسین. آما گئتمه یه آیاقی گلمه دي و آلیش ین خاطیره سی ، 

گؤزلرینی گؤزیاشلاري نین سئلینه بوغدو . گونلر بوندان اؤنجه ، او ائلین یئککه تاز ایدي و 
آتی نین توزونا هئچ بیر آتلی چاتانماز دي.  سون ویداع سی بابونه لرین عطري کیمی چمن 

لرده دولاشیردي و اونون یالنیز گئجه لرینی خاطیره لر له نوازیش ائدیردي . سون سؤزلري کی 

سازي نین نغمه لري له قاریشمیشدي هئچ یادیدندان چیخمیردي : 
 اي بختی مین داغ داشیندا کی  یئل آیاقلی مادیان ، سنه ساري قاییداجاغام . آتیمی کی هئچ "-

کسین توزو اونا چاتماز قووا جاغام . ایلدیریم کیمی داغلارین دؤشونده چاپاجاغام و بیر 
قوجاق یاغیشلا، بوتون سوسوز گوللري دویوراجاغام . سنه ساري قاییداجاغام اي مارال ، اي 

 "گؤزل لیک لر چؤلونون تانیش سیماسی ...
بیر بؤیوك گورولتو اونو اؤزونه گتیردي و توپ لارین سسی نن کی تورپاق دان بیر طوفان  

گؤیون اوزه رینه قاغزامیشدي ، آتلارین کیشنمه سی اوجالدي .کیشی لر قورخمادان داغلارین 
باشینا جان چاپدیلار و زیروه لر یووالاراي اولدو .و آرواد لار نیگران اوره ك ار له  واوجاق 

لاري نین توستوسوله قالدیلار. چؤلون اوت علفین ده داها جان قالمامیشدي و کؤچون نغمه 
سی گرك کی تئزلیک داغ داشین یوللاریندا ایز سالاردي .طایفلارین آغ ساققال لاري عجله 

نن ییغیشیب ائلخان ین بؤیوك چادیریندا چاره قیلماغا باشلادیلار . 
مرتع لرین چوبانلارینا توفنگ وئردیلر و سولارین باشینا مأمور قویدولار .دوشمان پوسقودایدي 
و خبرچی لر یولدا . قادین لار الَ آتیب پالتارلارین ییرتدیلار و نذیر نییاز دئییب اونلارین تیکه 

لرینی داغین اتَه یین ده کی یالنیز آغاجا دویونله دیلر. توپ لارین سسی یاتمیشدي آما گون 
چیخان واختی  ، گلمک بیلمیردي. گیزلین صاباحلارین یادي ، دونن لرین خاطیره سی نن 

دویونله نیردي و ائل عاشیقلاري نین، سس و سازلاري قولاق لاردایدي : 
 قانا بلَش میش آتلارین آیاقلاري ، دوشمانین ووردوغو یارادان دیر. یادا سالین دوسلار ، "- 

 "یاخین دوسلاري ...
گجه نین اوره یی کیمی کی اولدوزلارلا دالغالانیر ، مارال ین قلبی ده آلیش ین خاطیره سی 

نن ایشیلدیردي  و یادینا سالیردي کی او بیرگون ایلدیریم کیمی چاخاجاق و قارتال ین اوزون 
کیشنه مه سی ، دوشمان جانینی تیتره ده جک دي . 

شیکار واختی ایدي و آلیش یئهین قانادلی بیر قارتال کیمی ، قان توتموش گؤزلري نن ، 
قایالارین دالیندا پوسقویا یاتاراق آچیلان گوالله لرین اودو اونو بیرآن راحات بوراخمیردي . آما 

اوره یینده هئچ بیر قورخو یوخ ایدي . 
هاوا قارانلیق لاشیردي و ارسلان یولدایدي .فیشنَگ قاطارلاري تئز گئژ چاتاجاق ایدیلار و 

بیچین واختی باشلایاجاق ایدي . امنیه لرین نعشی هله یئرده یدي و کیمسه جورعت ائلی ییب 
قاباغا گلن میردي .تکجه گوالله لر ایدیلر کی دایانمادان یاغیردیلار و داغین بدنی نی دلیک 
دئشیک له دولدوروردولار . آلیش ین فیکري اؤز سرنیویشتین دیدي و پیرتلاشیق فیکیر لر 

سئل کیمی گلیب اونو دوشوندوروردولر : 
 گؤبه ییمی داغدا کسدیلر و کومورون توزونان ، یارامی باغلادیلار .ائل اوبا کؤچمه لی " _

ایدي و آنامی دینجلمه میش یوللاندیریلار . بئشی ییم آتلاین یهري اولدو و لایلا لاریم 
عاشیقلارین سازي. آتام بیر کینه نین قوربانی گئتدي و تا بوي بوخونا گلم اونون قان سوزن 

نعشی آنامین الَ لرین ده قالدي .گئجه گوندوزوم چوبانلیق لا کئچدي و سازیم لا دوسلوغا کی 
ایندي بوخچادا یاتاراق اوبامیزین دیره ییندن آسیلی دیر. مارال ین سئوگی سی اوره ییم ده کن 

اولدوزلارلاپیچیلداشیردیم کی بیرگون آنامی ائلچی یوللادیم . او گون دن بري کینه لرده 
باشلاندي و عشق ، غَرَض لره شاهید اولدو . بیرگون مارالی قاچیردیب اؤز ائلیمه گتیردیم . اما 

 "او گون دن ساواشلار و قاچیب گیزلن مه لرده باشلاندي . داغلاردا حبس اولدوم و...
گوالله لرین سسی اوجالارکن باخدیقدا ارسلانی گؤردو کی گوج لو و دایاناقلی حالدا ، 

قایالاري آشیري و فیشنگ قاطارلاري چیی نین دن و بئلین دن آسیلی دیر.  گؤزو دوشمان 
لاردایدي و تاپانچاسی نین سون گوالله سی نن ارسلانین هاواسینی ساخلامیشدي کی  

وورولمادان اونا یاخینلاشسین . ارسلان کی یئتیردي ، آلیش اؤزتوفنگی  نی  کی گوالله سیز 

یئرده قالمیشدي باغرینا باسارکن ایکی یولداش ، ساواشجیل بیر روحیه ایله دوشمانی گوالله یه 

باسدیلار . دوشمانین اونلارا گوجو چاتمادي و گون باتار باتماز ، توفنگ لري نین سسی 
کسیلدي . آما آلیش ین حیرصی یاتان دئییلدي و توفنگین دن چیخان توستونو اوداراق ، انتقام 

آتشی اوره یینده یوکسه لیردي .  دوشمان دالی چکیلمیشدي کی ارسلان اوجا سسی نن آلیشی 
سس له دي  و اونو اؤزونه گتیردي :  

  بیرآن راحات دور و قوي قاچسین لار کی قانادي قیریلمیش لاشخورلار کیمی ، " _
 "آیاقلاري قاچماغا دا گلمیر.

آلیش بورما و یوغون بوغونا الَ چکرکن اونون اوجونو دیش لري نن چئینه دي و ارسلان ین 
گؤزلرینه باخاراق اوره یی پاتداییب دیله گلدي :  

 بیزیم کی بونلاري نان ایشی میز یوخ ایدي ، بالیشی میز قایالار ایدي یورقانیمیز گؤي لر . "- 
مأمورلاري داوار لاري میزي روشوت آدي ایله آلیر دیلار ایشی میزاولموردي ، بهتان 

آتیردیلار و حبسین قورخوسوندان ، جاجیم و کیلیم لریمیزي گؤزاوستونه قویوب اونلارا هدیه 
ائدیردیک و سؤزوموز یوخ ایدي . آما او یئزده کی اینسانین شرفی و ناموسی ظولم عمله لري 
نین روزي سی اولوري ، گرك کی باغیراسان . چودارلار قوردولار و مارال ین سئوگی سینه 

خاطیر و هابئله آتامین انتقامی نین قورخوسونا گؤره ، تیریاك لوله لري نی قاطیرلارین یوکونه 
باسیب بیله می حبسه آتدیلار . آما کؤچري قارانقوش لارین قفسه دؤزوم لري یوخ دي . قفسی 

سیندیریب قاچارکن  داغلار یوردوم یووام اولدي .بوخچادا یاتمیش سازیم اوچون داریخیرام 
 "ارسلان . گئده ك کی قارتالین یوموشاق و دالغالانمیش یال لاري نی گؤیلوم چوخ ایستیري.

ارسلان آلیش ین گؤزیاشلارینی سیلرکن شیشلولونو بئلین ده برکیدیب ، اهمالجا و سوسموش 
حالدا چی یین چی یینه وئریب داغین باشینا چیخدیلار کی اوردا گیزلی بیر ماغارا وار ایدي . 

ایچ ایچه بیر ماغارا کی دورو بیر سو داشلار اوستون دن آخیردي و انجیر آغاجلاري اونو 
گؤزدن گیزله دیردي .ارسلان سؤزلو ایدي آما دانیشماغی مصلحت گؤرموردي . منتظر ایدي 

کی پیر بابا اؤزو دانیشسین . 

ماغارا نین درگاهینا کی یئتیردیلر ، آلیش یانقین حالدا اؤزونو سویا ویردي و یاش بدنی له ، 

قارتالی باغرینا باسارکن یال لارینی اَلی نن اویناتماغا باشلادي . پیربابا آغ ساچلاري واوزون 
ساققالی نان  کی  آیین گوموش ایشیقینا اوخشاییردي ، ارسلانی قوجاقلارکن آلیشا ساري 
گئتدي . آلیش پیر بابا نی گؤرمک همین اونون الَ لرینی اؤپوپ ایستر ایسته مز ، اوره یی 

بیرجور اولدي : 
 بیزي سئویندیریب سن پیربابا ! آما دوزو هئچ گؤزله میردیک . خبرزاد واردي کی بئله تله " _

سیب سن ؟ دئمیشدین چیلله واختی ، خلوت اوچون گله جه یم . او واخت لار کی بیز ائلی نن 
کؤچموش ایدیک و باهاردا گؤروشه جی ایدیک  . پس ایندي دئه گؤروم اوره یی نین 

 "سیرري ندیر؟ ندن گؤزلره ن دونیانین غمی اوتوروب دي ؟ منه دئه پیر بابا !
 آجی بی گئرچک اوز وئریب دیر و دونیا ساواشی کی یئر کوره سی نین یاریسینی اود "-  

آلاوا بوروموشدو بیزیم  اؤلکه میزه ده سیرایت ائدیب دیر . یابانجی قووه لر چاي دان کئچیب 
لر و رادیو لار مرکزي حؤکومتین داغیلماسیندان خبر وئریرلر .طیاره لر لاشخور لار کیمی شهر 

و کندلري اؤز قاناد لاري آلتینا آلیب لار و تؤکدوك لري بمب لارینان ، چؤل باییري  تیتره 
دیرلر . نه پاسگاه قالیب نه نظمیه و زیندان لار هامیسی بوشالیب لار . اؤزومو جهنم دره یه 

یئتیرمک اوچون ، دونن بوسبوتون یولدایدیم ویئتیره ن کیمی گؤردوم کی گوالله لري نیز داغی 
داشی ترپه دیري و محاصیره چنبري نیز گئتدیکجه دارالیري . آتیمی دره نین ترکین ده یالنیز 

 "قویوب اؤزوم کسمه یول ایله بورایا گلیب سیزي گؤزله مه یه باشلادیم ...
- پیربابا ائل اوبادان نه خبر ؟ بیز کی بو اوچ دؤرد گونو محاصره دیدیک و هئچ نه دن خبریمیز 

 "یوخ دي .
 ائلات آراسیندا بیرلیک اولاراق توفنگچی لر ،ائلین ناموس و ثروتینی قورویورلار. چوخ "- 

  "چکمز کی  کؤچ اوچون  حاضیر لاشاجاق لار .
آیین گوموش نوري ، آرخین سویونو ایشیقلاندیر میشدي و ارسلان اوزون و درین فیکره 

جومموشدور . فیکري گونون چیخماسین دایدي و او ویداع کی گرك ائده ردي . دوغدوغو 

تورپاق لار خاطیرین ده جانلانیردي و بو آجی واخت دا ، ائلی نین تقدیري اونو غصه لن 

دیریردي : 
 آنام منی دوغدوقدا اؤلدي و من قالدیم آتامین اَلین ده . آتام تا من بؤیویوب بوي آتام ، " _

مرضی نن آرامیزدان گئتدي .بیر باجیم قالدي بیرده یالنیزلیق لار . بیر اکَینی میزده وار ایدي 
کی اوستونده تر تؤکوب حلال چؤره ك چیخاردیر دیق . باجیم گؤزل ایدي . اوجا بوي و 
اینجه بئللی  .ساچلاري اوزون و گؤزلري گؤیون و دریالارین رنگین ده ایدي . آدي جیران 

ایدي و اوره یی صفا و حسرت له دولو . 
آما بیرگون جیرانی دا من دن آلدیلار . هؤرولموش ساچلاري نان آغاج دان آسیلی گؤردوم . 

عیصمت و ناموسونا توخونماسین لار دییه ، گؤزل گؤزلرینی اؤلوم قورخوسو بوروموشدي . 
اربابین ائوینی باشینا ییخیب تایا لارینی اودا چکدیم . جهنم اودو کیمی دونیالارینی قارالتدیم . 

قانلی و یارالی حالدا توتوقلاندیم و منی دره یه آتیردیلار کی ، بیر آتین کیشنمه سی و بیر 
 "گوالله نین سسله نیب ویزیلداماسی نان قویوب قاچدیلار و ... 

سحره یاخین ایدي کی آلیش ، جومدوغو درین یوخودان آییلدي و پیربابانی گؤردو کی 
عیبادت ائتمک ده دیر و ارسلان ، آتین یهرینی باشی نین آلتینا قویاراق یوخوسو پوزوناق دي . 
توفنگ دن چیخان گوالله لرین سسی ، داغ داش دا سس له نیردي کی ارسلان بیردن آییلدي و 

تا دبه شیب توفنگینی گؤتوره ، پیربابا نین گولوشونو گؤردو کی دئییردي :  
 قوخما ائولادیم . آلیش چیخیب شیکار ا و اوولادیقی اوولارینان ایندي قاییداجاق کی " _

اوجاغین توستوسو  قاغزانا و کاباب اییی هر یئره یاییلا. گئجه نی اؤزونده دئییلدین . یوخودا 
فقط ترپه نیردین .زاریلدیردین و سؤزلرین دن باش چیخارتماق اولموردي . اوره یینی دریا 

کیمی گئنیش ائله و حقه توکل ائله کی سیزین دوزلوك و کیشی لیک حئکایه نیز ، هر یئره 
یاییلیب دي و عاشیقلارین سؤزلرین ده و نغمه لرین ده سیزین آدي نیز گلیر. هامی سیزین 

حؤکومت له ووروشدوغونوزو عزیز ساییب بیر قاچاق کیمی  یاشادیغی نیزي حؤرمت له دیله 
  "گتیریر لر .

 جیرانین فیکرین ده یدیم پیر بابا ! مزاري نین تورپاقی منی سسلیردي و گؤزلري نین خاطیره "- 

سی جانیما قورخو سالمیشدي .مقصرلر راحاتجا و کئفی نن دولاشیرلار و اونلارین قانینا 
سوزموشام . اکینیم قورویوب دي و بیر اووج تورپاغینا حسرتم . گرك بیر اوُوج تورپاق 

گؤتورم کی قبریمین تورپاغینا قاریشا پیر بابا ! من گئتمه لی یم ، اؤزوده تک و یالنیز .آلیشا نه 
دن گئتدي ییمی هئچ دئمه ! تکجه دئه گینه کی نئچه گون سونرا منی اؤز ائل اوبا لارین دا 

 "گؤره جک دیر.
ارسلان پیربابا نان ویداع لاشارکن ، ماغارانین گیزلی یولوندان آتین چاپیپ اوزاقلاشدي . آما 
اوره یی نین ترکینده بیر غم وارایدي اودا آلیشی خبر سیز بوراخیب گئتمه سی ایدي . اوتانج 

تَري بیله سینه آمان وئرمیردي .آلیشا اولان عشقی و محبتی ، سونسوز ایدي وبو آیریلیق لحظه 
لري ، اونا بنزیر دي کی اوره یی نی پارچالارا آییریبلار. 

آلیش ارسلانین گئتمه سین دن ، توتقون و پوزقون ایدي و دینمز دانیشماز ، او حالدا کی 
قارتال ین دیرناق لاري آلتیندان توز یوکسه لیردي و جهنم دره نی دومانا بورویوردي ، اؤزائل 
اوباسینا ساري ، آت چاپیردي . پیربابا دا اونو سئیر ائده رك ، فیکري غمی اونون صاباحلاري 

 ایدي . 

شهرین بالاجا مریض خاناسیندان باشقا کی حکیم ائلدار خان اونو دولاندیریردي ، کیمسه نین 
چیراغی یانمیردي .جان قورخوسو ، جماعتی ائو ائشی یین دن ائلی ییب هامی داغ داشا 

قاچمیشدیر . یابانجی لارین کؤلگه سی هر یئري بوروموشدي . آرواد اوشاق زارا گلیب 
طبیعت ده یاشاماغا داها دؤزوم لري قالمامیشدي و کیشی لر دوشونجه یه دالیب بیر چاره 

آختاریردیلار .حکیم ائلدارخان تلاش دایدي و پیر بابا کی اونون مونیسی ویولداشی ایدي 
دؤوره سین ده اولان آداملاري نان ، اومود توخو مونو کؤده له نن قلب لره سپیردیلر . پیچیلتی 

لار اوجالمیشدي : 
 چودالار و اربابلار ، یابانجی لارا پیشکئش اوچون هدیه آپاریرلار و اردولارینا آذوقه "-  

 "یئتیریرلر .
 " بیرمملکتین کی شاهی قاچا داها رعیت دن نه انتظار ؟"- 
 " اَله توفنگ آلیب جانیمیز وارکن ساواشاجاییق ."- 
 " چو خدا گرك قورخمایاق . یابانجی لارین چوخو دیلداش و دینداش دیلار . "- 
  " دئییرلر آلیش تک جانینا بیر طوفان سالیب کی گل گؤره سن ! "- 

او اي ییت لر دن باشقا کی اوره ك لرین ده آرزولار وارایدي ، اؤزگه لر اوچون تئز گئژ 
هرزاد عادي حالینا قاییتدي . ائولر گئدن لر له دولدو داشدي و یابانجی لار ، تانیش آداملارا 

چئوریلدیلر که داها قورخاجاق بیر شئی یوخ ایدي . طیاره لره باخماق اونلارین باشینی 
دوموك ائدیردي و تانک لاري گؤرمک ، بیله لرینه تفریح ساییلیردي . آپارات لار قفه 

خانالاردا و سینما لار دا ، گولوش لري بیر بیرینه قاتیب یابانجی لارلا بیر آیري سئچگین لیک 
قالمامیشدي . همین کی جماعتین سویو و چؤره یی حاضیر اید ي، راضی ایدیلار و اؤز کئف 

لرین دیدیلر . 

چاپخانا  لارین، قازئته  لرین و گئجه لري گیزلین چیخان نامه لرین ، تکجه بیر عیده یه معناسی 

وار ایدي . آما آنالارین دا  گئجه لري سحره جان انتظار دان قاپی یا تیکیلمیش گؤزلري ده ، 
 آز دئییل دي . 

ائلات یوك یاپینی چاتاراق ، کؤچمک اوچون لحظه لري ساییردي تا امَن یوللارلا اؤزونو 
قیشلاقا یئتیرسین . مارال  قارا چادیرلارینی سؤکه رك نه وارسا قاطیرلارا یوکلوردي و آبا 

ترلان آغ ساچلارینا حنا قویاراراق اري نین یادین ا دوشوردي و آلیش ین آیریلیقینی دوشونه 
رك غملی سیماسی هم مه شه کین نن آریق گؤرسه نیردي .اوزون ایللر ایدي کی اَري نین 

قانلی کؤینه یینی قارا رنگ لی پالتارلاري آلتیندا داشی ییردي و سینه سین ده گیزلت دي یی 
سیرري کؤهنه یارا کیمی هئچ کسه آچیب آغارتمامیشدي .ائل بیر یونگول یوخویا گئتمیشدي 
و او ،  سایریشان بیر اولدوزون هر لحظه سؤنمه سینی گؤزله یه رك ، غمه دالمیشدي . گئجه 

نین سیرري نه ایدي هله بیلمیردي آما دردمند اولدوغو گئجه لر ، گئجه قورتولماق بیلمزدي 
.فیکري ذیکري مارال ایدي کی بویلو ایدي و تئز گئژ گرك یوکونو یئره قویاردي .  بیر 

اوشاق اولاجاق ایدي کی آتا سی نین قاچان کؤلگه سینده بؤیو یه جک ایدي  و مین لر اینسان 
کیمی اودا سرنیویشتین اسیري اولاراق ، آغلار گله رك حیاتی عذابی نان سونا چا تاجاق 

ایدي . 
یاشاییش نظرینه ائله عجیب گلیردي کی دییه سن دونیا حسرت دولو بیر تیکانلیق دیر و هئچ بیر 
آرزویا دیرچه لمک ماجالی یوخدور . گرك کی گیزلی ساخلادیقی هر زاددان پرده گؤتوره 

یدي و کینه سی نین کول لرین دن آلاولار یوکسه ل دردي . 
گون هله چیخمامیشدي کی ائلات لار ، چابوك و قیوراق ، قدم لرینی یولا قویدولار و آلچاق 

اوجا یوللارین یولچوسو اولدولار .توفنگچی لر قافله نین اؤنونده آت چاپیردیلار و توزا 
بورونموش یوللار ، اینسانلار و حیوان لارین آیاقی آلتیندا تاپدانیردي تاکی امَن بیر یئره چاتیب 

دینجه له لر. آما قان و آلاو قورخوسو بیردن بیره اوره ك لره هجوم گتیردي و اجنبی لرین 
حمله سی داغ داشا کؤلگه سالدي . یول کسن لر اجنبی لرله بیرلیک اولوب ائلین واریوخونی 

تالاماق اوچون ، یوللاري کسمیشدیلر . آما آلیش قارتالی چاپاراق گدي یین باشیندا ایدي و 

قانا دؤنموش گؤزلري نن ، گؤزله ییردي که توفنگی نعره تپَیپ دوشمان الَ آیاق آچمامیش ، 
اونلاري قانا بله یه . 

قافله نین حرکتی دایاندي و توفنگچی لر ، جان لاریندان کئچه رك قایا لارین دالیندا سنگر 
توتدولار . گیجه لدیجی بیر دوروم ایدي و آرواد لارین شووه نی نن گوالله لرین آچیلماسی  
بیر بیر ینه قاتیشیب اوزوجو بیر تقدیره یول آچیردي کی آلیش ین اوره یینده تاب قالماییب 

اؤلومو گؤزه آلاراق ، گدیک دن آشاغی یئندي و برق کیمی  گؤتور له نه رك ، قارتال ین 
کیشنه مه لري له برابر اؤزون ووردو اردونون قلبینه و دوشمنی قیراراق باشچی لارینی قانا بله 

دي . ائلین توفنگ  چی لري ده کی آلیشا قاریشیب قورخمادان مبارزه آپاریردیلار عسکر لري 
دالی اوتوردوب قاچماغا مجبور ائتدیلر . آلیش ین اوزونه اؤپوش یاغیش کیمی یاغیردي کی 

ائل اتَراق ائتدي و باشلادیلار یارالی لارین  یاراسینی باغلاماغا و 
عاشیق لارین دا ساز سؤزلز ي ، چؤلو اؤزنغمه لرینه بورودو : 

 آلیش وورغون دور و قلبی عشق له دولو . قارتال دا قانادلی دیر و ووقارلی . داغلارین "- 
قایاسی ، قارتال ین دیرناق لاریندان قورخوري و ذیروه لر، آلیش ین آدیله شرف تاپیري . 
اوندا کی آتی نان یورویور ، توزدا اونا چاتا بیلمیري . اونداکی بیرینی سئویري ، عاشیق لر 

 "هامیسی اوره ك باجا لارینی باغلاییرلار و...
مارال ایله آلیش ، توفنگ له قارتال ین کؤلگه سینده  اوتوروب ایکی سئوگیلی ، وورغون لوق 
لا بیر بیرلرینه باخاراق ، یالنیزلیق لاردان سؤز آچمیشدیلار و مارال ، آبا ترلان دان ائشیتدي یی 

سیرري  آچیق لاماق ایسته سه ده ، آلیش ین اوسیررا نه جور یاناشماسی ، اونو قورخوداراق 
ایضطیرابا سالیردي .   

 سسی داغ داشی بورویرکن آلیش مارالی آتی نین ترکینه آلیب " آلیش ! آلیش ! "بیردن بیره  
ائله ساري یورومه یه باشلادي .قالابالیقی سؤکوب یاخین لاشدیقدا ارسلانی گؤردو کی آتین 
اوستونده ، یارالی دوشوب دور و بیله سینی قان آپاریر. آتین یال لارین دان قان سوزوردي و 

ارسلان  رمق سیز گؤزلرله آلیشی سسله ییردي .آلیش ارسلانی باغرینا باسیب آتدان یئره 

یئندیردي و قوجا کیشی لر ، اونون یارالارینی ساغالتماق اوچون ، دوره سینه ییغیشیب داغ میله 
لرله ، یاراسینی سؤکوب قورقوشوم لاري بدنین دن دیشاري چیخارتدیلار . ارسلان ین چکدي 

یی آغري لار اوقدَر شیدتلی ایدي کی او هوشدان گئتدي و آلیش اونون گؤزلرینه گؤز تیکه 
رك آییلماسینی گؤزله دي . نه اوچون او بو جور خبر سیز گئتمیشدي هله بیله سینه تاپماجا 

کیمی ایدي . آما یارالاري و یئدیغی گوالله لر آغیر بیر مبارزه دن سؤزآچیردي کی تک جانینا 
دوشمن له اوز به اوز گلمیشدي . او سون ویداع اوچون آلیش گیلین ائلی نین ایزینی توتوب ، 
آلیشی گؤرمک ایسته میشدي نییه کی جانینی و گوجونو اونا بوشلوایدي . ارسلان کی هوشا 

گلدي ، آلیش ین گؤزلري ایشیلدادي و تئز باشلادي اوننان دانیشماغا :  
 تک جانینا هارا قویدون گئتدین و هارالاردایدین ؟ نییه منه بیر سؤز دئمه دین و خبرسیز "-   

 "گئتدین ؟
 جیران ین انتقامی اوچون گئتدیم . اونون قانینی آلدیم . اگر سنه خبر وئرمه دیم اوننان "- 

اؤتور ایدي کی گرك بو ایشی اؤزوم قورتارایدیم . سونا چاتدي آلیش ! بویون لارینا زنجیر 
سالیب تورپاقی قانلاري لا سوواردیم .. ارباب ائله اینیلدیردي کی سانکی شلاله لرین 

سولارینی ، نیفرتیمین آلاوینا سپیردیلر . خیالیمدا جیران ین گؤزلري شادلیق لا گولوردي . یوا 
دا پیربابا نی گؤردوم . ائلین ایزین توتوب بیر نئچه آتلی نان گلیردي . آما منیم دایناماغا ماجالیم 
یوخ ایدي . اؤلمه دن گرك سنه چاتاردیم و جیرانین مزارین دان گؤتوردوغوم  تورپاغی سنه 

 "یئتیره یدیم کی قبریمین تورپاغینا قاتاسان !
پیربابا و یولداشلاري چاتمیشدیلار و قارا بیر چادیر دا دینجه له رك منتظر ایدیلر آلیش آییلا و 
سؤزلري له نیت لرینی آلیش اوچون آچیقلایالار .ایالت ده بیر اتفاق اوز وئرمیشدي و چوخلی 

کند شهر دوشموشدو جماعتین اَلینه . او جماعت کی ایللر ایدي فورصت دالیجایدلار تا 
بیرگون اولدوزلار کیمی قارانلیقدان باش قاغزایالار و گله جه یین یازیسینی اؤزلري یازالار . 

پیربابا آلیش ین الَ لرینی سیخاراق ارسلانین آلنینی اؤپدو .سونرا اوره یین ده اولان سؤزو بئله 

آچیقلادي : 
 ایندي کی آشوب بو تورپاغین هر یئرینی توتوبدو و یابانجی لار آزاد دولانارکن ، " _

جماعتین جانینا و مالینا تجاووز ائدیب هرزادا طاماح لانیرلار ، بیردسته دوشونجه و باریش اهلی 
، کی گیزلین ده مین لرجه دؤیوشجو یئتیریب لر والَ لرین ده توفنگ وار ، بو دوروم دا قیام 

ائدیب  اداره لري و نظمیه لري الَ لرینه آلیب لار .حکیم ائلدارخان کی اؤزو بو حریت نهضتی 
نین باشچی لاریندان دیر منی ائلچی اولاراق بورا یوللایبب دیر. ایستیر سیزده بو ملی حرکته 

قاتیشیب دؤیوشچولرین با شیندا یئر آلاسیز. نییه کی سیز اولمادان  حرّیت گونشی ایشیق سیز 
قالاجاق دیر.ائوي نیز و یوردونوز حاضیردي  و کفایت ائدر کی عزیز لري نیزله قدم قویاسیز 

 "گؤزوموزون اوستونه .  گلین کی بیزي باش اوجا ائده سی نیز.
گئجه نین یاریسی ایدي کی بیر آغلایش سسی ائلی بورودو و کیشی لر ، ماتمه باتمیش یاسلی 

حالدا ، قوناق لارین چادیرینا گیردیلر و آلیشی کی هرزاددان خبرسیز ایدي باغري لارینا 
باسدیلار . آبا ترلان حیاتینی دییشمیشدي و آروادلار ، دؤوره سینه ییغیلاراق مارال الَ آتیب 

ساچ لارینی یولوردي .آلیش ین گؤزلري ، محزون حالدا آناسینا تیکیلمیشدي و مارال اوقدَر 
قیرغین ایدي کی دؤزمه دن، گیزلن میش بیر سیردان پرده آچدي : 

 قولاق آس آلیش ! راحات لیق بیزدن قاچیب دي و آنان مزاریندا راحات یاتمایاجاق اگر "- 
اونون قلبین ده یاشایان کینه نی  سؤندورمه یه سن . توفنگین دن یاپیشیب قان آلماغا قالخ کی 

 "بیزیم یارامیزا درمان یوخدور و آتانی ائلخان اؤلدوروب دور ...
مارال ین چیغیرتی لاري قالابالیقی چوخالتمیشدي کی بیردن بیره بیر گوالله آچیلاراق پیربابا 
قانلی سینه سی نن یئره دوشدو. جماعت کی بو ایشه مات قالیب و کاریخمیشدیلار ائلخانی 

گؤردولر کی قالابالیقی سؤکه رك قاچماقدا دیر  وایستیر اؤزونو قارانلیقا یئتیرسین . آما آلیش 
آمان وئرمه ییر و اونون جانسیز نعشینی یئره سریر.  سس کوي قاغزانمیشدي و سؤزلر هامیسی 

ائلخان دان گئدیردي : 

 "لاپ باشدان بللی ایدي کی ائلخان ائلین جاسوسو دور و امنیه لري نن الَ بیردي ..."-  
ائلخان کیمی چودار لار کی امنیه لره داها اومودلاري یوخ ایدي ، اجنبی لري طاماح "- 

لاندیرارکن ، ائله ساري چکیردیلر تا مال داواري میزي یاري یاري یا صاحاب دورالار . اگر 
 "آلیش اولماسایدي آللاه بیلیر باشیمیزا نه لر گله جک ایدي ...

 ائلخان قاچاق چی لیق ائدیردي و اوندا کی بیرمحموله گیره کئچیردي ، ائلین اي ییت لري "- 
 "نین آیاغی نی قضیه یه چکه رك حبسه آتدیریردي .

 آلیش ین آتاسی آراز خان اونون سیرلارینا بلد ایدي و ایستیردي قاباغیندا دایانسین کی "- 
نامردلیک له دالدان گوالله لند ي  

و مقصري باشقا ائل لر بیلدیلر . بو نا خاطیرده قضیه چکیلدي آلیش ایله مارال ین سئوگی لیک 
 "لرینه  و او دوشمن لیک کی ائل لرین آراسیندا یارانمیشدي . 

-  بیله سین دن بیر ائولاددا قالسایدي آدام یانمازدي . اوقدَر ثروت قالدي قارداشینا کی اونودا 
 "اؤزویله دوشمان ائله ییبدي .

پیربابا دا داها جان قالمامیشدي و اؤلوم حالیندا بیرگولوش له کی گؤزلري نین درین لی یینه 
جان ایشلیردي ، سون سؤزونو آلیشا بئله دئدي : 

 سنی ساغ گؤردویوم اوچون  خوشحالام آلیش . حیف ایدي او گوالله سنین سینه نی سؤکه . "-
سن گرك یاشایاردین ! چوخلاري سنی گؤزله ییرلر .مارال و ارسلانی دا اؤزونله آپارگینان . 

گؤرمه دي یین شئی لري تجروبه ائت . ائلات حیاتینی بوراخ و تورپاق دا کؤك سال ! من سیز 
 "آما منیم یولداشلاریملا گئت گیلن ! گئت کی ...

سحرین گونشی ، ایشیقی نی تزه داغ داشا سپمیشدي کی جماعت ، او عزیز لره کی یان یانا 
مزار لاردا یاتمیشدیلار فاته وئردیلر . اؤلوم بیرحتمی سون کیمی ، او اینسانلارین سونو 

اولموشدو کی حیات سئوگی سی ایله دولویدولار و آخیر لحظه لره جان ، گلن گونلري 
گوزله ییردیلر و بیر دونیا یارا نان ، سرین بیر مرهم دالیجایدیلار . 

اوزاق افق لره گؤزتیکه رك ، آلیشی درین بیر غم آپارمیشدي و بیر باشقا یاشاییشی 

دوشونوردي کی اینسانلارین طالعی ، عذابی و شادلیق لاري لا  ایلگی ده ایدي . گرك کی 
کؤچري حیاتدان الَ اوزره ك پیر بابا نین دعوتینه لبیک دییه ردي . پیربابا نین حیاتی نین 

آخیرگونلري آلیش ین سرنیویشتی نن قاریشسادا اونون کئچمیشی بوسبوتون بیله سینه بللی 
دئییلدي . 

آلیش قافیله نین دوشرگاه دان آیریلماسینا کی چؤلو توزدومانا بوروموشدو گؤزتیکه رك ، 
اؤزتقدیرینی دوشونوردي کی 

 عؤمرونون دونن لریندن ، بیله سینه قالان تکجه مارال ایله ارسلان ایدي .

شهر ، داشلا دؤشن میش خیابانلاري لا، اوجا دام داش لاري لا و چئشیدلی ماغاذا لاري لا کی 
یئرلی و یابانجی مشتري لر له دالغالانیردي ، برق چیراغ لاري نین تیرلر ي آلتیندا ، ائله 

ایشیلدیردي کی سانکی گئجه هله گلیب چاتماییب دیر. تئاتر لار و سینمالار جمعیت له دولو 
ایدي و آنادیلده وئریلن فیلم لر وتاماشالار، خلقی ائله سئویندیریجی و وورغون ائتمیشدي کی 
بیر نئچه ساعات اولورسادا ارزاق اوچون دوردوق لاري صف لري و کوپن لري اونودوردولار 

.گئجه ساعات لاریندا اجرا اولان گئت گل یاساق لیق لاري  کی یابانجی لارین اردو سو 
طرفیندن قویولموشدو گؤتورلن میشدي وفایتون لارلا اوستو آچیق جیپ لرین سس لري گئجه 

یاریسینا جان شهرده  ائشیدیلیردي .آما بو واخت لاردا کی هرزاد نظره عادي گلیردي ، قرار 
سیز اوره ك لر ده وارایدي کی سحره جان دؤیونوردولر ووئردیک لري اصلاحات دوشونجه 
سی نین نه جور عمله کئچمه سی اوچون بحث ائدیردیلر . چاپخانالار سحره جان ایشلیردیلر و 
قازئت لر دولو ایدي خبرلر ، شعر لر و مقاله لري نن کی مقصد لري خلقی اومود لاندیرماق و 

آییلتماق ایدي . سؤز مقاومت دن گئدیردي و جان فدا ائتمک دن و او لجبازلیق و عیناد دان 
کی پایتخت باشلامیشدي . 

 وطن سسلیردیلرو عدالت سیز لی –جوان لارین اودلی قلب لري که آزادلیق اوغروندا ، وطن 
تبداد یه  دؤزوم لري یوخ ایدي ، او جسور اینسانلارین  جوشغون کلام لاري  لا کی اس

دورانیندا آلدیق لاري یارالار هله جانلاریندا وارایدي ، قاریشیردي و گوندوزلر ،  او شعارلارو 
سؤزلرله جانلانیردي کی جاندان کئچن اي ییت لرین  گوجلو قدم لري له جینگیلدیردي . 

مهاجرت لر ده آز دئییلدي و اقلیت لر ، گله جک دن و باش لارینا گلن سرنیوشت دن نیگران 
اولاراق ، باشقا بیر یوردلارا گئدیردیلر .آما اجنبی نین بایراقی اَسمه دن ، بیر یئر یوخ ایدي 

.وطن ، قوربانلیق اتَی اولاراق هر تیکه سینی چئشیدلی اَجنبی لر قاپمیشدیلار و پایتخت ، 

اشغالچی لارین اَلینده ایدي . 
گؤي اوزونده اولدوزلار سایریشیردیلار و مارال ایله آلیش بیر بیر لري له دانیشاراق آیا گؤز 

تیکمیشدیلر. یئنی جه بیر اوشاق لاري اولموشدو  و آدینی آراز قویارکن سئوینجک ایدیلر . 
غربت یووا لاري اولموشدو و آلیش داها اؤز فیکرینده دئییلدي . او زجر وئریجی و اینجیدن 

فاصیله لري دوشونوردي و او آدام لاري کی مال دؤولت ایچینده الَ آیاق چالیردیلار و اونلار 
کی بیر تیکه چؤره یه محتاج اید یلار و گؤز ببک لرینی مین اومود و آرزونان فرقه یه 

تاپشیرمیشدیلار و او ایستک لر ، آیین ایشیغی کیمی کی قارانلیق و سوسقون گئجه لرین 
مونیسی دیر ، اونلارین حیاتینا نور چیلیردي . 

آلیش ین باخیشلاري کی قالین قاشلاري آلتیندا گیزلی ایدي ، مارال ین گؤزلرینه تیکیله رك 
، یاناقلارینی آجی بیر گولوش تیتره تدي وبئله دئدي : 

 - بو خلق منی گؤرجک بیله می قهرمان سسله دي وشوقونان باغیرمالاري ، اوره ییمی تیتره ده 
رك هرزاد ي یادیمدان چیخارتدي . قارا کؤینه ییمی ، آنامین یاسینی ، کؤچون هاواسینی ، 

پیربابانین اؤلومونو ، قاچاق یاشایان گونلریمی و بوتون مبارزه لریمی بیر آن اولورسادا اونوتدوم 
. سانکی منیم دونن لریم ده ، بو دونیادان باشقا بیر دونیا یوخ ایدي .منی سردار سسله دیلر و مین 

لر دؤیوشچو بیله مه تاپشیردیلار . آما اوره ییم سیخلیر مارال ! اونلارین تقدیري بیله می نگران 
 "ائدیري مارال ! 

 بو دویغولو خیال لارکی آلیش ین بئینین دن کئچیردي  اونو اینجیده رك ، مارال ین اوره 
یینی چالخالیردي و او ماجال تاپارق اونون دردلی حاللاریندا یاردیم ائتمه یه چالیشیردي : 

- سن کی هئچ بیر طاماحین اولمادان بو قیام ین زحمتی نی قبول ائدیب سن نه دن قورخورسان 
؟ نه مال ایسته دین نه عیمارت و من اَیین باشیمدان قیزیل گوموش لري قوپارداراق ، اؤزوموزه 

بیر ائو تیکدیک .خالچا توخودوم و یاوان چؤره ییمیز ، آلنیمیزین تري اولدو . نه گئجه لري 
راحات سان نه گوندوزلري و هر لحظه چابالاماقداسان . جماعت ده قدرینی بیلیرلر . اونلار دا 

کی عسکر دیلر و بو یولا قدم قویوب لار باعثی سن دئییل سن . کؤنول لو اولاراق بو یولو 

سئچیب لر . قاش قاباغین ساللاما و سازي کؤینه یین دن چیخارت سسلندیر کی چوخداندیر 
  "سسه ن و سازان حسرتمَ آلیش !

قاپی نین واخت سیز چالینماسی و یار یولداش لارین قاپی دالیندا گؤزله مه سی ، آلیشا جاواب 
وئرمک اوچون ماجال قالمادي و تله سیک ، مارال لا وداع لاشارکن ، قارتال ین بئلینه 

 اوچدووقارانلیق دا گؤزدن ایتدي .
 
 
 
 
 
 
 
 
 
 
 
 
 
 
 
 
 



 21 آیاقلانمیش قارلار / حكایھ / علیرضا ذیحق

 
 
 

6 
 

بیردن بیره شاخان ایلدیریم کیمی کی اوره ك لري  قورخودان آغیزا گتیره ر ، سحرین قارالتی 
سی هله وار ایدي کی آلیش ، آتینی چاپاراق نظمیه یه گیردي و قارتال دان یئره آتیلاراق ، 

سوسقون لوق اؤز آغیرلیغینی قوُرودو. پیلهّ لردن یوخاري چیخدي و غضب دولو باخیش لاري 
نفس لري سینه ده حبس ائتدي . آما بیر قوجا آنانین آغلاییشی کی آلیشی گؤرجک شیدت 

تاپدي ، اونو او سسه ساري چکدي . آغ ساچلی بیر قادین ایدي کی قارا چارقاد باشیندایدي و 
آلیش ین الَ آیاغی نا دوشه رك ، یالواریردي و گؤزیاشلاري قیریشمیش اوزونو ایسلادیردي 

 :
 قیزیمی منه قایتارگینان ! ایکی گون دي یوخ دي .تکجه اومودوم سن سن آلیش ! عیسا یا "- 

آند اولسون کی مظلوم لارین دیلینده تکجه سن وارسان !سانکی گؤرمه میش سنی تانیردیم . 
کیشی لی یین و پاك لیغین دیللر ازبري دي . آیاغینی اؤپور ه م کی منی اومود سوز یولا 

سالمایاسان ! بو گونلرده چوخ لاریندان خبر یوخدي . قورخورام باشینا بیر بلا گلمیش اولا . 
 "قیزیم ژانت ي سن دن ایستیره م!...

آغلاماق دانیشماق ماجالینی اوندان آلدي و آلیش قوجا قادینی یئردن قاغزارکن ، غضب لی 
سسی نظمیه نی گؤتوردو :  

 بیر اؤلکه کی داغ داشیندا دا امن امانلیق یاراتمیشیق و بوتون یوللاردا و گدیک لرده ، اي "
ییت لر تورپاغیمیزدان و ناموسوموزدان موغایات چی لیق ائدیرلر، سیز هانسی یوخویا گئدیب 

سیزکی بو قدر اوره یی سینیق بو شهرده تاپیلیر . جاواب وئرین یولداشلار کی اگر سوچ سیزدن 
اولموش اولسا ، دوشمان لارلا فرقی نیز یوخدور . اگر خلقین ناموسوندان دا صاحاب 

اولانمایاجاییق بو دبدبه کبکبه کی یولا سالمیشیق  و بو یاشاسین اؤلوم اولسون لار کی  

دئییریک اون شاهی یا دیمه ز . اؤزونوزه گلین کی منیم فرمانیم ووجدانیمین سسی دیر و اگر 
بو قیاما قاریشمیشام اوندان اؤتور دور کی هئچ گؤزي یاشلی گؤرمه یم . آناجان ! ائوینده اول 

  "کی ناهارا جان حتمن  قیزیندان خبر آلاجاقسان !
مأمورلار الَ آیاغا دوشوب اوزلرین ده رنگ قالمامیشدي و چوخ چکمه دي کی لات لارین و 

شرور لارین آدلاري لیست اولدوو او آرواد کیشی لر کی بو یاخین لیق دا اؤلدورولموشدولر  
و یا یوخا چیخمیشدیلار ، هامیسی آلیشا گزاریش اولدو . 

آلیش دؤزمه دن بیر طوفان کیمی کی سورعتی گؤزه گلمز ، فدایی لري ده گؤتوروب 
 آدلی بیر لاتین یوردیوواسینا کی ایش لر " صفدر قوچی "دیشاري چیخدي و یوگوردولر 

 باشی او ایدي . 

 بالاجا و سوواق ائو ائشیک لري نن ، بیر دره نین ترکینده ایدي  وگونون بو " خاتین قالا "

واختیندا هله  پاییز گونشی نین ساریمتیل و جان سیز ایشیقی ائولره یاییلمامیشدي . آما بو 
سوسقون لوغا کی خاتین قالانی اؤز جایناغینا آلمیشدي باخمایاراق ، قادین لار یوخولو 

اولسالاردا ، بزك دوزك اوچون آینالارین قاباغیندا اوتوروب یاناقلارینا  انَلیک کیرشان  
یاخیردیلار . یابانجی لارین شهره گلمه سی نن برابر اونلارین بازاري قیزغین ایدي وائو لرین 

حیط لرینده ، یابانجی عسکر لر قایناییردیلار . 
بو چوخور دا صفدر قوچی کی اونو جهنمین سولطانی آدلاندیریردیلار حؤکوم سورورك 

رحم سیز جایناقلاریندان کیمسه نین قورتولاجاغی یوخ ایدي . تریاك وسیلاح قاچاقچی سی 
ایدي و امنیه لرله بؤیوك باشلارا روشوه یئدیده رك اؤزون دن بیر ایز بوراخمامیشدي . آما 

دونیا ساواشی باشلایاراق و پایتخت ین گوجو سارسیلارکن ، یئنی جه قودرته چاتمیش شاه  
اؤزاویونجاق لاري نان باشینی دوموك ائده رك ،صفدر قوچی دا خاتین قالادا سولطانلیق 

ائتمه یه کفایت لن میشدي . یابانجی لارین کئفینه و عیشی نه همت ائدیب پولونو و گوجونو 
قوُرویوردي . آداملاري مسلّح ایدیلر و اونلارین ایچینده آز آدام تاپیلاردي کی اوزو صفدر 

قوچونون قدداره سی نن جیزیلمایا .خاتین قالا داکی گؤزل قادین لاري اوزاق دان یاخین دان 
اورایا چکیب فحشا یا مجبور ائدیردي و اونلارین دا یانیب یاخیلماق دان باشقا بیر چاره لري 

یوخ ایدي . 
آتلارین کیشنمه سی کی اوجالدي ، فدایی لر یئیین و قیوراق ، دره نین و داملارین باشیندا 
سنگر توتاراق ، آلیش قارتال دان یئره ائندي و توفنگی نین آچیلماسی ، سحرین هاواسینی 

باروت اي یینه بوغدي . قورخو اوره ك لره کؤلگه سالارکن ائولرین قایسی اؤرتولدو . آلیش 
ین غضب له قیشقیرماسی ، افسانه لرده کی قهرمان لارین نعره سینه  چئوریلدي و قارتا ل کف 

لن میش آغزي نان کیشنه رکن جوت قیش لاري اوستونده دوروب جیلووونو آلیش اَلی له 
چکدي و بیر ائوین قاباغیندا دایاندیلار . آلیش توفنگ ین قونداغی نی  قاپی لاراچیرپارکن 

قاپی لارین بیري آچیلدي و آلیش ین سسی یوکسه لدي :  
-  حیاسیز لاري گؤرمک ایسته میرم . آرواد لار ائشی یه چیخماسین لار . صفدر ین ائوین 

گؤسترین  یئته ر. سیزلرده جومون نانجیب لیک لره کی گونش ده سیزي گؤرمک دن چکی 
 "نیري .

آغ بیر عیمارت کی کوچه نین دیبینده ایدي آلیشی اورا ساري چکدي و برق کیمی یوگورمه 
سی له گوالله لري نین آچیلماسی دام دووراي دئشمه دئشمه ائتدي . قارتال ین بئلیندن یئره 

آتیلاراق ، گیردي عیمارتین ایچینه وسیلاحلی آدام لارین جمعینده بیر کیشی گؤردو اوزون 
بوغلوو هئیکل لی کی آداملاري اوزوك قاشی کیمی اونو ن دؤوره سینده ایدیلر .آما فدایی لر 

کی دام لاردا پوسقویا یاتمیشدیلار هرجوره دبشمه ك ایمکانی نی اونلاردان آلمیشدیلار . 
آلیش قاباغا گئده رك سسلندي : 

- صفدر قوچی کی دئییل لر سن سن هان ! اگر کیشی لیک تکجه بوغ ساققال ایله دئییل گل 
 "قاباغا کی قانان سوسوز موشام . اجلین گلیب دي واؤز قانین ایچینده چابالایا جاق سان ...

صفدر قوچی کی آداملاري نین دالیندا دوروموشدو فورصت دالیجا ایدي تاپانچاسی نین ماشا 
سینی چکسین کی قارتال ین یوگورمه سی و آلیش ین توفنگی نین  بیر گؤز قیرپیمیندا سسلن 

مه سی ، اونلاري گیجه لدرکن بیرآن ایچره قانلی و یارالی بدن لر ایله خزان یارپاقی کیمی 
یئره سریلدیلر . آلیش باشا اوچان بیر آوار کیمی ، آیاغینی صفدر قوچو نون سینه سینه باسیب 

توفنگی نین لوله سینی آلنینا یاپیشدیردي . آلیش ژانتی سوروشدو : 
-  آغزي نی آچماسان بیر گوالله نن ایشینی بیتیره جه یم . دیل دوداقینی ترپت نامرد . ژانت ین 

 "باشینا نه گلیب دیر؟ هاردادي ؟...
صفدر قوچی کی یاراسی نین آغري سی اونو جانا گتیرمیشدي و اؤلوم قورخوسو ، گؤزلرینی 

قان چاناغینا چئویرمیشدي ، دیلی توتار توتماز دئدي :  

 آدلی بیر افسرین اَلینده . او آپاراندا بیله سینی الَ سورولمه " لئو"-  اجنبی لرین کمپین ده دي.

میشدي . آما اونلار بیز دئییلیک کی بیردن بیره و یوخودا اولارکن باشیمیزا تؤکوله سیز . 
اونلارا چیلتیک ده وورانماسان . قویروقلارین آیاقلاسان ، جانینی آلارلار ... اونلار دونیانی 

 "فیرلاندیریرلار .
تَر سئل کیمی آلیشین آلنیندان یاغارکن ، یولداشلارا دستور وئردي  صفدر قوچونو و اونون 

 آداملارینی یاخالاسین لار. سونرادا اؤزو توز کیمی دره نی یوخاري چیخیب گؤزدن ایتدي .

نظمیه نین داش دان تیکیلمیش اوجا عیمارتی کی شهرین لاپ بؤیوك میدانین دایدي ، خلقین 
ازدحام و غوغاسی نان آشیب داشاراق ، قورولموش دار آغاجلاري بیر حادثه نی نیشان 

وئریردي کی اونون خبري ایلدیریم کیمی هر یئرده سسلن میشدي . جماعت عجله نن اؤزونو 
اورا یا یئتیره رکن هره بیر جوره ماجرادان سؤزآچیردي : 

شهرده ایته ن قیز گلین لر هامیسی اجنبی لرین اَلینده ایدي و باش لارینا اویون گتیره رك ، "- 
 "اونلاري اؤلدوروردولر .

آلیش تک جانینا روس لارین اردوسونا حمله ائده رك هرنه آرواد کی گیزلت میشدیلر "- 
 "اونلارین اَلین دن آلیب دي . باعیث لري ده اؤلدوروب دي .

  " صفدر قوچو نو کی شاه دا اوندان قورخوري توتوب دارا چکه جک لر ."- 
حوکومت دئدي یین یعنی بو! شرارتین کؤکونو ایینه اوجوجا رحم ائتمه دن قازماق . اجنبی "- 

 "داها قَلطَ ائلی یر جماعتین عفتینه و ناموسونا گؤزتیکه .
 شئر اوره یی ایستیردي کی بو صفدر قوچونان دوشه . کیمسه نین اونا اَیري باخماغا "- 

 "جورعتی یوخ ایدي .
 دئییرلر اعیان لارین بیري نین آروادینی اوغورلویوب باشینا پیس اویون گتیره ندن سونرا ، "- 

 "اؤلوسونو تاپیپ لار . اوزونه او قدر پیچاق لا جیزیق سالمیشدیلار کی تانینمیردي .
 ایشغالچی لار حتتا اؤز دین داش لارینا دا رحم ائتمه ییرلر . بیر مسیحی قیز کی ائولري "- 

داش ماغازالاردا دي و من ده تانیردیم نئچه گون ایدي یوخ ایدي . دئییرلر کی آلیش اونو بیر 
 "اجنبی نین قوجاغیندان ائشی یه چکیب  بوگون دارا چکه جک بیله سین .

 یابانجی لار ملی حوکومتی زورا قویوب لار کی اونلارین افسرلرینی دارا چکسه لر ، داها "- 
 "پایتختی نن طرف دئییل لر بلکه اونلارینان طرف دیلر .

 هرنه اجنبی وارسا هامیسی ایتیلسین . آلیش ین کیمسه دن قورخوسو یوخدور . بیز کی "- 

بوقدر جاندان کئچمی شیک اوندان اؤتور دوکی آزاد اولاق . ظولمی هئچ کس دن قبول ائتمه 
 "یک . اگر یوموشانساق بیزدن آلچاغی یوخدي .

 خلق ین هامیسی آرواد کیشی دن توتدو مسلمان و مسلمان اولمایان رأي وئریب لر و بو "- 
حوکومتی قوروبلار کی بو تورپاق باشی اوجا اولا. مملکتین هر تیکه سی بیر دؤولتین اَلینده 

دي و بیز یم جهدیمیز اودورکی اؤز یوردوموزو قورویوب بوتؤو ساخلایاق .  یابانجی وطن دن 
ائشی یه چیخار چیخماز گینه پایتختی نن الَ ا له وئریب بو اؤلکه نین آباد لیقی اوچون 

 "چالیشاجاییق .
قولاقدان قولاغا دانیشماغین قورتولاجاقی یوخ ایدي کی بیردن بیره جماعتین سسی اوجالدي و 

آلیش اوزونو خلقه توتوب دئدي : 
- آرام اولون و هیجان لاریزي بیرآن سونرایا ساخلایین کی تصمیم سیزین له دي . شهرده 

کئچن شرارت لردن هامی نیزین خیري وار .بیر پارا شکایت لر وار ایدي کی یئتیرلن مه میشدي 
.سئچگی لر و مرزلرده کئچن ماجرالر باعیث اولموشدوباشیمیز بند اولا و بیر عده آتلارین 

اوینادالار .ناموس سوز لوق لارین کؤکو و باعیثی بللی دي و من هئچ قورخمادان کی اجنبی نه 
دییه رو یا فرقه نین مصلحتی ایجاب ائده ریایوخ ، ایکی نفري عدالتین جایناغینا تاپشیراجاییق . 

اونلاري دارا چکه جه ییق . بیر صفدر قوچونو بیرده بیر روس افسري نی .بونلارین زنا و 
فحشادا ال لري وارایدي و نئچه جنایت ده نقش لري.دوسیه لري عدالت ساراییندا تکمیل له 

شرکن اؤزلري ده سوچ لارینا اعتراف ائدیب بارماق باسیب لار  . اگر سیزده دریا کیمی 
دالغالانیرسی نیز و انتفام فریادي نیز اوجا دیر ، و من له سس له شیر سی نیز دئییم کی سوچ لو 

 "لاري گتیرسین لر کی سون تصمیم سیزین له دي ...
خلق بیر پارچا اولوب بیر لیک ده ، انتقام فریادینی اوجالتدیلار و نظمیه مأمورلاري توتوقلو 

لاري دارآغاجی نین باشینا گتیردیلر . جماعت آلیش ین بو ایشی اوچون سئوینه رك عدالت 
 ین اجراسینی ایسته دیلر و اونو مظلوملارین ناجی سی آدلاندیردیلار .

آیاقدا اوسته قوروموش آغاجلار کیمی ، ائله جانسیز لامیشدي کی آلیش " حکیم ائلدارخان "

اونون عیادتینه چاتدیقدا ، گؤزلرینی آچماغادا گوجو قالمامیشدي .بیر کیشی کی حیات عشقی 
اونون اوره یینده دالغالانیردي و آرزو لاري ایله دوشونجه لري ، سونسوز بیر دونیا قدر گئنیش 

ایدي . اوحیات گونشی نین باتماسینی گؤروردو و او آرزولاري کی گول آچمامیش اونون 
گؤزونده سولوردولار . 

نی یادینا سالدي و غربت ده یاشادیق " پیربابا"آلیش ین صلابت لی حوضورو ، اسکی دوستو 
لاري کئچمیش گونلري . او گونلري خاطیرلادي کی او طب اوخوردي و پیربابا نین عوصیان 

ائدیجی روحو ، اونودا آلیش کیمی  دوغما یوردوندان غربت لره آتمیشدي . اگر آلیش 
جسورلوغو و جنگاورلی یی نن آد صاحیبی اولموشدو پیربابا دا اودلی قلمی ایله ، ظولم و 

عدالت سیز لیک له مبارزه آپاریردي و دیل لر ازبري اولان شعر لري ایله سورگون ده ، 
استبدادا قارشی ساواشیردي .  آما یاشامین مین بیر اویونو وار و او آزادلیق نسیمی اسه رکن  
دوغما وطنه قاییدیب حیاتینا دوام ائتدیریر. آما درویش لی یه اوز گتیریب چیلله اوتورارااق 
خلوت لرده یاشاییر و خلق ایچره مقدس بیر پیر کیمی تانی نیر . بو احوالات ایله بئله حکیم 
ائلدارخان اونو یئنه سیاست له باریشدیریرآما پیربابا بو آرادا آلیشی تانیتدیرارکن ، اؤزو یئنه 

خلوته دؤنمک ایسته ییر کی اجل ماجال وئرمیر. اوکی گنج لی یینی  حق و عدالت اوغروندا 
ساواشمیشدي عؤمرونون سونلاریندا ایسه ، آدي بیر نهضت و اویانیش ایله دویونله نیر. خبري 

ارسلان گتیرمیشدي و آز چوخ اونون ندن  غضب لن مه سین دن خبردار ایدي آما بو کئف ده 
حالینین خاراب اولماسینی بیلمیردي .  

ارسلانی آیلاردان سونرا تاپمیشدي و ایندي کی او وار ارایدي حکیم ائلدارخانی کی اونون 
حامی سی و یول گؤستره نی ایدي بو راحاتلیق لا الَ دن وئریردي . یولداش ایتگی سی نین 

آجی سینی کی پیربابانان دادمیشدي بیرداها دادمالی ایدي و اینانماسی بیله سینی چوخ گوج 

گلیردي . 
حکیم ائلدارخان جانینا دوشن آغري لارینان کی اونون یاناقلارینا دا قیریش سالیردي ، بیر آز 

دیکله نرکن آلیش ایله ارسلانی یانینا چاغیریب دئدي : 
 اولادلاریم ... بو دوروم دا کی من وارام سحره جان گئتمه لی یم . آرواد اوشاغیم دا "- 

یوخدي و اؤلوم منه شیرین دي . قلبیم ائله یئیین ویریر کی هر لحظه ... مومکون دور دایانا ... 
ارسلان جلسه ده وار ایدي و یاخشی بیلیر کی نه صؤحبت لر کئچدي ... آما بونلاري اونوداق 

... بیر ایسته ییم وار اودا اوکی ارسلانین الَ لرینی ژانت ین الَ لرینه قوي ... قیزجیغاز ایکی کره 
انتحار ائدیب و هر ایکی یولدا ... زور گوج ایله نجات تاپیپ دي ...ارسلان مریضخانا دا اونو 

گؤردو و ... بئله بیر نیت اوره یینه دوشدو و سنین ایذنی نی ایسته ییر . منی اونودمایین عزیز 
لریم ... یاشاییش دویون دوشموش بیر یوماق کیمی دیر. آزاده اولون و دردلی اینسانلارا 

 "یاردیم ائتمک اوچون آچیق اَلی نیز اولسون ...
حکیم ائلدارخان اشرار دارا آسیلدیق دان سونرا ، آلیش دان دفاع ائتمک اوچون  دولت 

آداملاري نان سؤزو اولموشدو و اونلار آلییشی اؤزباشینا لیقا محکوم ائدیب عزلینی ایسته رکن 
او اونلارلا بحثه گیریب بیله سینه قلبی حمله گلمیشدي . ارسلان دا کی آغیر بیر مأموریتدن تزه 

قاییتمیشدي و قادر ایدي بمب و دینامیت له بیر دونیانی اودا چکه ، ائلدارخان ین  سؤزلرینه 
طرف دورموشدو کی سونوندا ، اولمایان اولدو و ائلدارخان غضب له نرکن بیردن بیره یئره 
ییخیلدي . سحر آچیلمامیش ائلدارخان واخت سیز اؤلوم له گئده رکن ، نهضت ین  باشقا 

بؤیوك باشلاري ، اینجیک لی ووجدانلا  باش باشا قالیب بؤیوك بیر بوشلوق لا کی یئرینی 
 دولدورماق اولمازدي بو واقعه نی قارشیلادیلار .

توتقون لوغون قلبیندن و کول رنگینه چالان گؤي دن ، قاردنه لري دال با دال تؤکولوردي و 
داغ داشلا چؤل باییر، آغا بورونموشدو . آغاجلار آریق و یارپاق سیز بوداق لاري لا ، 

اینسانلارین عذاب دان قوروموش الَ لرینه اوخشاییردي کی دردلی  بدن لریندن دیشاري 
اوزانمیشدي و ائله نظره گلیردي کی اؤلولر دونیاسینا قاریشیب لار . یئل  دوما ن دا اولویاراق ، 

قارلاري قارشینا آلیب دوندوروجی سویوقوایله ، آدامین جانین دونداریردي . آما بونلا بئله 
اینسان اراده سی نین طبیعت دن اوستون اولماسینی گؤستریردي . 

فدایی لر نفس وورا - وورا ، آتلاري نین دیزینه جان قارا گیریب چیخیردیلارو آغیزلاري نان 
بورونلاریندان چیخان  ایستی بوغ  ، اونلارین نه قدر یورقون اولدوق لارین گؤستریردي . 

کندلردن قاییدیردیلار و اربابلارین  آذوقه آنبارلارینی  خلقین اوزونه آچاراق ، اونلاري آجلیق 
دان قورتارماغا چالیشمیشدیلار .آرپا بوغدا قاچاق چی لیغی شد ت تاپمیشدي و احتکارائتمک 

، جماعته دده یاندیریردي . قیتلیق چیرکین اوزونو خلقه گؤسترسه ده ، جماعت آما ملی 
ایستک لري اوغروندا دایانمیشدیلار . مکتب لرده ، کوچه بازارلار دا و هر هاردا کی نَفَس لر 
بیر بیرینه دویونله نیردي ، سؤزعدالت دن ،آزادلیق دان و آنا دیلینده اؤزگورلوك له دانیشماق 

دان گئدیردي . آنا دیلده مکتب لر  قورولاراق رادیووئرلیش لري ده آنا دیلده گئدیردي هابئله 
قازئته لر و کیتابلار دوغما دیلده چیخیردیلار و بونلار کیچیک بیر زادلار دئییل دیلر . هامیسی 
نهضتین اَلده ائتدي یی حق لر ایدیلر و بیله لرینه جان دان عزیز ایدي . آلیش یورولمادان دسته 

باشیندا گئدیردي و قارکولک شاللاق کیمی اونون اوزگؤزونه چیرپیلاراق قالین بوغلاري و 
قاش لاري قیروو باغلامیشدي .سیماسی ائله هیبت لی ایدي کی گؤزونده یانان شوق آلاوي ، 

بیر وولقانا اوخشاییردي کی اگر اراده ائتسه ایدي  ، داغ داشدا کی قاري اریدیب سئله 
دؤندرردي .  

قارتا ل ین محکم و گوجلو یئریمه سی ، آلیشی بیر آیري عالمه آپارمیشدي . رنگ لی 

دوشونجه لره دالمیشدي وحیس لري ، قانادلی بیر اولدوزون قارانلیق دا قوپان قانادلاري  کیمی 
اونون دونیاسینا ایشیق ساچیردي . گله جک گونلري دوشونوردي و اؤزونو بیر اینسان کیمی 

نظره گتیریردي کی یاشامی نین سقفی و نظمی وار ایدي . اؤز باغ و اکینین ده  ، آغاجلارین 
بوي آتماسینا گؤز تیکیردي کی آرازین بوي آتماسی لا بیرلیکده ،  هر فصل ده بیرچئشید قول 
قاناد آچیردیلار. ارسلان ایله ژانت ده اونلارلا یاشاییردیلار و قوهوم اقربا یول دان یئتیره رکن ، 

مارال اینک لرین امجه ییندن سوت ساغیردي. حیات دا کئشمه کئش لی دوروم دان عادي 
دوروما چئوریله رکن اودا آغارمیش بوغ ساققال لاري ایله ساز چالیردي و آرازین گولوش 

لري له ، لحظه لر عطیرله نیردیلرر ... اونون عوصیانچی روحو چرچووه لرده یئرلش میردي و 
اگر حکیم ائلدارخان دان سؤز ائشیدیردي ، اورتاق بیر دوشونجه حیس ائدیردي کی هر 

ایکیسی ده اونون اودوندا یانیردیلار . ایندي کی بو مأموریت دن قاییدیردي ، مقام و منصبی 
بوراخیب سیاست دن کی اَیري دوز اوندا قاریشیق ایدي ،اوزاق گزمک ایستیردي . 

بو گون بازار چراغان لیق ایدي و حجره لري نن توکانلار خلقین آذوقه لري نن دولو. محتکر 
لر توتولموشدولار و هامیسی پئشمان ایدي لار . آنبار لارین قاپی سی سیناراق جماعتین اوزونه 
اچیق ایدي . اگر آخشاماجان یئتیرسه ایدیلر ، بو جشن ده اونلاردا اشتراك ائدیب اؤز زحمت 
لري نین ثمره سینی ، خلقین گولر اوزونده گؤره جک ایدلر . بئله لیک له یورقون لوق لاري 

چیخاجاق اید ي آما قار دا دایانماق بیلمیردي . آتلی لار آیاقلانمیش قارلاري گئري یه قویوب 
شهره ساري یورومک ده ایدیلرکی اوزاقلاردا ، شهرین آغا بورونموش سیماسی گؤزه دیدي . 

آلیش و یولداشلاري شهره آیاق باسار باسماز اونلارین گلمه لري هر یئرده سسلن دي وآغ 
ساققال لارلا تاجیر تجار فایتون لارا مینیب اونلارین پئشوازي اوچون نظمیه یه گئتدیلر تا 

بازاردا کی شیرنی خورانلیقا دعوت ائده لر . 
بازار کرپیچ گونبذ لري نن ، آچیق حجره لري نن ، رنگارنگ ماتاح لاري نان ، 

کاروانسارالارینان ، عطار توکانلاري نین عطیر گولاب اییی نن  ،قنادي لارین جوربه جور 

شیرنی لري نن ، عاشیق لارین دئییب چالماسی نان و خلقین قالابالیقی ایله ، آلیش ین گؤزونده 

بیر رویا کیمی ایدي . قارتال آددیملارینی یونگول و یوموشاق گؤتوروب بازاردا دولاناراق 
آلیش دا قارتال ین اوزه رینده اوتوروب اونو دؤوره له ین واله لرینه باخیردي . آلیش تزه 
چارسی یا یئتیرمیشدي کی گونبذین باجالاریندا ن اونا آتش پوسگورولدو و گوالله لرین 

آچیلماسی نان ، بازار قانا بله ندي . آلیش اؤزونو تاپانا یارالاریندان قان فیشقیردي و قانلی 
کؤکسوایله ، قارتال ین یال لارینی سیخیب آغزین نان قان سوزدي. اؤلوم آلیشی تاپارکن سون 
اولاراق عزیزلري نین آدینی چکدي . مارال ... آراز ... ارسلان .... قارتال ... دییه رك برك و 

محکم  قارتال ین اوزه رینده قورودو . 
آلیش ین اؤلمه سی نن سانکی قارتال ین ایچینده بیر زاد سیندي و ایلدیریم سایاغی کیشنه یه 
رك ، آلیشی دا گؤتوروب گؤتورلن دي و بیر طوفان کیمی چاپیپ آلیش ین ائوي اؤنونده 

دایاندي . مارال اَري نین قانلی بدنی نی گؤره رك اینیلده رکن آل آتیب ساچلارینی یولدي و 
ارسلان فدایی لرله چاتیب آلیشی کی یاتمیش بیر اصلانا اوخشاییردي ، مارال ین اَلین دن 

آلدي و ائله باشینا چالیب انتقام نعره سی تپدي کی جیران ین اؤلومونده ایسه ، اوجور طاقتینی 
اَلدن وئرمه میشدي . آلیش ین یاسیندا وطن آغلاندي و اي ییت لر قارا کؤینه ك گییه رکن 

 اونون اَلدن گئتمه سی اوچون سینه ووردولار .

ارسلان کی یولداشی نین اؤلمه سی نن ، فرقه نین حاکمیتیندن قیراراق بیر اکینچی کیمی ، 
ژانت و مارال ایله چی یین چی یینه ، آرازا میراث قالان تورپاق لاردا چالیشیردي ، بوغدا لار 

بوي آتیب خرمن و بیچین واختی سونا یئته رك ، جیران ین مزارینا گئتمک بهانه سی نن ، 
ماجرایه قوشولوب و اؤزونو پایتخت ده گؤردو . اورادا هر یئرکیمی پیرتلاشیق بیر دوروم 

دایدي . قیت لیق و یوخسوللوق باشدان آشیردي و هر یول دا و میدان دا یابانجی لار جوربه 
جور پالتارلار و نظامی درجه لرله  گؤزه دییردیلر .او یورقون و توزلو ، غربت ین آجی لارینی 
یاشاییردي و اوز وئره ن ماجرادان قورخمایاراق اینسانلارین ایچینده کی هر سوي دان و دیل د 

ن وار ایدیلار دولاشیردي .بیر آیاق ایزینی آختاریردي کی اگر تاپسایدي سون انتقامینی 
آلاجاق ایدي و داغ داشین هاواسینا جوموب اود آلاولی بیر ووروشا جان آتاجاق ایدي . قانلا 

بورونومش خاطیره لري  نظریندن کئچیردي و سفر ، اوگونلري یادینا سالیردي کی یابانجی بیر 
اؤلکه ده مأموریت ده ایدي و قان لا آتش ، تکجه گؤزله نن گئرچک ایدي کی جماعتین 

تقدیرینی اؤز چنگینه آلمیشدي . اؤلوم ، هئچ غریبه دئییلدي و جماعتین خلوتینده  رادیو لار 
سس له نیردیلر و هر اؤلکه نین اؤزونه گؤره دردي و هدفی وار ایدي  و هر اوره یین بیر 

آرزوسو . اگر اؤز اؤلکه سینده یاباجی نین حوضورو وارایدي و بیر نهضتین قالخیشی، اوزاق 
غربت لرده ایسه آلاولانان نفت قویولاري وارایدي و گؤي رنگلی بیر دنیزین گؤرونوشو کی  

غم غوصصه لر دن سؤزآچیردي و خلقین دئییب گولن لحظه لرینده ایسه ، نگرانچی لیق لار 
اونلارین ماهنی لارین دا دا اؤزونو گؤستریردي . گمی لر کی لنگر سالیردیلار عسکرلر ، 

پوزقون و یورقون ، یوك یاپلارین یئره قویوب ساحیل قالابالیق دان دالغالانیردي . اینسانلار 
سئل کیمی آخیشیردیلار و عزیزلرینی باغري لارینا باسارکن ایچینی چکن کیم و اوجا سسله 

 ي بو گونلرین بیرینده تانیدي . بیر تاماشاخانا داکی افسانه وي بیر " یاشار "آغلایان کیم . 

 آدلی " روشن "قهرمانین نماییشینی وئریردیلر و او باشقا افسرلر له تاماشایا گئتمیشدي .یاشار 

بیر قهرمانین رولونو اویناییردي کی اوجا بیر زیروه ده مکان سالمیشدي و هر جوره عدالت 
سیزلی یه قارشی مبارزه آپاریردي .هر واخت کی نوماییش هیجان تاپیردي و یاشار ساز و 

قیلینجی ایله روشن نقشینده پارلاییردي ، آلیش ین خاطیره سی جانیندا شعله چکیردي و 
نیسگیل لر ، غوربتین گونلرین داها داریخدیریجی ائدیردي . یاشارین اویونونو اوره ك دن 

سئوره رك اونوهردن یوخلاییردي و بو آراسیرا گؤروشمک لر ،اونلارین آراسیندا یولداش 
لیق یاراتمیشدي .وطنه قاییدان دا ایسه،  تکجه اونو یولا سالان یاشار ایدي  ویئنی  بیر آیریلیقین 

تملی قورولوردو .آما ایندي او پایتخت ده ایدي وگؤروشلرینه آز قالیردي . او مکتوبوندا بئله 
... داها دنیزین دورولوغوندان و افوقون ماوي لی ییندن خبر یوخدي .. هر یئر "یازمیشدي : - 

توستویه بورونوب دور و نفت قویولاري قارانلیق لاردا ایتیب دي . طیاره لر کی گؤیه 
قاغزانیرلار ، بایقوش کیمی کی خارابالیقی سئؤه ر، ییخیب داغیتماق دان و قانا بله مک دن 

باشقا بیر ایش گؤرمورلر . آداملار یاسا بوغولوبلار و اوره ك لر قورخودادیر. من بوگون یولا 
دوشه جه یم . آما منیم غوربتیم دوست اؤلکه سی دیر.سئودي یین او وطنه گله جه یم . او 
تورپاق دا یابانجی اولسام دا جماعتین غم غوصصه سی له تانیشام .بیر نوماییش گوروپونون 

رژیسورلوغونو بوینوما آلیب بیر مدت اوردا قوناق اولاجاییق .منی تاپ گؤر کی گؤیلوم سنی 
چوخ ایستیر . سنه دییه جک سؤزلریم وار .آلیش ین اؤلومو منی ده ناراحات ائتدي .بوتون 

درگی و قازئته لر اونون رسمی له دولو ایدي .گؤزلرینده یووا سالان محبت و قهرمانلیق ، 
 ارسلان "دوغرودان دا ایلگینج دیر. ایندي بیلیرم سن نییه بوقدَر روشنه علاقه ن وار ایدي و ...

که یولداشی نین مکتوبو ایله و آلیش ین باشقا اؤلکه لرده شؤهرتی نین یاییلماسی له سئوینجک 
ایدي یاشاري گؤرمه یی آما گئجیشدیریردي .اونون مقصدي دوشمانا قارشی بیر انتقام آلاوي 
نین یوکسه لمه سی ایدي . هر گون آخشام چاغی ، بیر کاففا دا اوتوروب گؤزتیکیردي اوزبه 

اوز ده کی چاپخانا و تشکیلاتا کی لبه دار لی بیرکیشی  قارا بیر ماشین لا گون ده اورا باش 
ووروردي و گئدن ده الَ ده بیر قازئته ایله گئدیردي . اونون ایزینی ایزلیردي و بیله سینه یقین 

 –اولموشدو کی اصل مقصر اودي . زمانه دن زهله سی گئدیردي ویابانجی افسرلرین کئفلی 

کئفلی کاففالاردا ویرنیخمالاري کی قادین لارین هیریلداماسی لا برابر ایدي اونو عذاب 
وئریردي . اونلار گئجه لري توستو ایله الکولا دالاراق نه بیریندن قورخولاري وارایدي نه  ده  

ئف ده دولاشمالاري اوچون ایذین آلمالی دیلار . او ك
یالنیزلیق دان سیخیلاراق ، تانیش بیر سس آختاریب یاشاري تاماشاخانادا تاپدي . محبت و 

دوستلوق اونلاري یان یانا 
 اُ تورتدو و گئجه یاریسینا جان دئییب گولدولر . ارسلان اوندان بیر سؤز سوروشد اودا اونا نه 

دئدي یی سؤزایدي: 
 صاباح سحر گئده جه یم . شاید داها بیر بیریمیزي گؤرمه دیک . دئمیشدین دییه جک بیر "

 "سؤزوم وار . او سؤزو بیلمک ایستیره م ...
-  هم مه شه سنی داریخارکن گؤرموشم کی ائله ایستیرسن قاچاسان . یئنه ایستیرسن گئده سن 
و هله سؤزوموز چوخدي . گؤزلرینی بیر کینه یاتیب کی باخارکن قورخورام . آما بیله ن دییه 

جه یم . آلیش ین تروري هر یئرده سسلندي . اونون حاققیندا درگی لر ده نه وارسا ییغیب 
 "ساخلامیشام ... اونو اؤلدوردولر تا عوصیان علَمین یاتیدالار ...

 "آما منیم اوره ییمین طوفانی یاتان دئییل ... انتقام ..."- 
 "آما تک باشینا چوخ چتین دیر... گل الَ اَله وئره ك ..."- 
 سن نییه ؟ سن کی بو اؤلکه ده ، یولدان کئچن بیري سن ! آما منم کی بو تورپاق دا یاشایا "- 

 "جاغام و...
 بیز هامیمیز تورپاق دا قالمالی ییق ! بورادا اولماسا دا بیئش آغاج او طرفده ... ایندي دئه "-

 "گؤروم تانی ییر سان یا یوخ ؟
 شاهلیق اصول اداره سی نین آدام لاریندان دي . ساتقین لاردان بیري... نجات جمعیتی نین "- 

 "باشچی سی دیر و ...

 



   / علیرضا ذیحقآیاقلانمیش قارلار/ حكایھ 36

 
  روشن تاماشا سی اجرایا کئچیله جک دیر...بیله سینی دعوت ائده جه یم ... اگر الَ لرین "- 

 "تیتره مه یه جک ... سون پرده ...

زیروه لري چن بوروموشدوو روشن ین وارلیقی لا ، یولداش لار قیلینج لاري لا قایا لار دا 
اوتوراراق روشن ین  سازینا وسؤزونه قولاق آسیردیلار : 

 داغلار یورد یووام اولدو غم لریم دریا ومن غواص. دوشمان لا ووروشدو گؤزیاشلارینا "- 
جان قانا بورودوم . نیسگیل لرباهار یاغیشی تک آشیب داشیردیلارو بیزلر آجی لارلا 

 "اوغراشیردیق . آیاغا قالخییب یورویون یولداشلار کی دوشمان یولدا دیر. 
سازین اوجا نغمه لري له بیرگه ،آتلارین کیشنه مه سی قولاغا دییردي و اي ییت لر ، قیینج 

لاري نین چیکاّ چیکّی لا سن ین گوموش نوروندا دؤیوشه حاضیلاشیردیلار . ارسلان 
پوسقودایدي و سن ین آردیندا گیزله نه رك ، گؤزو جمعیت نجاتی نین سردسته سینده ایدي 
کی اونون ایشاره سی له اؤلوم یاغیردي و قازئته سی له تشکیلاتی سلطنت ین و  یابانجی لارین 

خیدمتینده ایدي  .  سون فورصت ایدي و سونونجو پرده . روشن ساواشدان قاییتمیشدي و 
یولداشلاري آزادلیق ماهنی سی اوخویاراق ، ظفر لرینی کوتلویوردولار و دئییردیلر : 

 نه دن اوزگون سن روشن ؟ سن کی سودان باج آلیرسان اوددان وئرگی ! آصلان لار مئشه "- 
ده سن دن قورخورلار و بی لر خانلار آدین گلینجه گیزله نیرلر . شاهلار سن دن توك 

تؤکورلر و قارتال لار سنی گؤرجک هاوالانیرلار و یئنه ملول سان روشن ، ندن روشن ؟ 
سنی قارانلیق بورویور وآزجا بیر ایشیلتی ، بیر قایانین اوزه رینی ایشیقلاندیریر کی روشن اونا 

دایاناراق یولداشلارینا بئله جاواب وئریر: 
 غم دن کؤینک گئیمی شم و اوره ییمین یاراسی سویوق دان سیزیلدیر. فلاکت ائلین "-

 یم قفس لرده اسیردي " نگار "سرنیویشتی اولوب و شیرین بیر لاي لاي قولاغا چاتمیري. منیم 
و جان یارام آغیر. قورتولوش اوچون یاي دان چیخمیش بیر اوخ کیمی یوگورمه لی ییک و 

..." 

روشن ین سون سؤزو هله قورتولمامیشدي کی قارانلیق دان شاخان ایلدیریم کیمی ، بیر گوالله 

نین سسلن مه سی ، قارنلیقی فریاد لارا بوغدو و ارسلان قالابالیقا جوموب ، جمعیت ین ایچینده 
گؤزدن ایتدي . 

ارسلان راحات بیر ووجدان  و اوره ك شن لی یی له ، بیر ایپ اوجو اَله وئرمه دن ، اؤز 
یوردونا ساري یوللاندي کی عزیزلرینه کؤلگه اولا و بیر دایاق کیمی اونلارین آجی لارینا 

یاردیمجی . او فورصت ده کی ارسلان کسمه یوللارینان ، داغ داشی آشیردي ، دوروم او قدر 
دییشیلمیشدي کی عزیز لرینه چاتدیقدا ، دونیا ساواشی بیته رك یابانجی لار اؤلکه دن 

چیخماغا حاضیر لاشیردیلار و اجنبی لر یئنه شاهی گوج لن دیره رك اؤلکه ده کی قیام و 
عوصیان لاري سؤندورمه یه چالیشیردیلار . خیانت لر ، قاچاق دوشمه لر ، هجوم لار ، قیرقین 

لار ، توتوب آسمالار و کیتاب یاندیرمالار یئنه باشلامیشدي . اونلاردا کی جهنم دره دن 
کئچیردیلر بیر آت ین دلی لی یین دن صؤحبت ائدیردیلر کی دایانمادان دولاشیردي و اوجا 

 کیشنمه لري له، ایتگین گئده ن بیرینی آختاریردي .

	قافله نين حركتي داياندي و توفنگچي لر ، جان لاريندان كئچه رك قايا لارين داليندا سنگر توتدولار . گيجه لديجي بير دوروم ايدي و آرواد لارين شووه ني نن گولله لرين آچيلماسي  بير بير ينه قاتيشيب اوزوجو بير تقديره يول آچيردي كي آليش ين اوره يينده تاب قالماييب ...
	عاشيق لارين دا ساز سؤزلز ي ، چؤلو اؤزنغمه لرينه بورودو :
	- " آليش وورغون دور و قلبي عشق له دولو . قارتال دا قانادلي دير و ووقارلي . داغلارين قاياسي ، قارتال ين ديرناق لاريندان قورخوري و ذيروه لر، آليش ين آديله شرف تاپيري . اوندا كي آتي نان يورويور ، توزدا اونا چاتا بيلميري . اونداكي بيريني سئويري ، عاشيق لر...
	مارال ايله آليش ، توفنگ له قارتال ين كؤلگه سينده  اوتوروب ايكي سئوگيلي ، وورغون لوق لا بير بيرلرينه باخاراق ، يالنيزليق لاردان سؤز آچميشديلار و مارال ، آبا ترلان دان ائشيتدي يي سيرري  آچيق لاماق ايسته سه ده ، آليش ين اوسيررا نه جور ياناشماسي ، اونو قو...
	بيردن بيره  " آليش ! آليش ! " سسي داغ داشي بورويركن آليش مارالي آتي نين تركينه آليب ائله ساري يورومه يه باشلادي .قالاباليقي سؤكوب ياخين لاشديقدا ارسلاني گؤردو كي آتين اوستونده ، يارالي دوشوب دور و بيله سيني قان آپارير. آتين يال لارين دان قان سوزوردي و...
	-   " تك جانينا هارا قويدون گئتدين و هارالاردايْدين ؟ نييه منه بير سؤز دئمه دين و خبرسيز گئتدين ؟"
	- " جيران ين انتقامي اوچون گئتديم . اونون قانيني آلديم . اگر سنه خبر وئرمه ديم اوننان اؤتور ايدي كي گرك بو ايشي اؤزوم قورتارايْديم . سونا چاتدي آليش ! بويون لارينا زنجير ساليب تورپاقي قانلاري لا سووارديم .. ارباب ائله اينيلديردي كي سانكي شلاله لرين سو...
	پيربابا و يولداشلاري چاتميشديلار و قارا بير چادير دا دينجه له رك منتظر ايديلر آليش آييلا و سؤزلري له نيّت لريني آليش اوچون آچيقلايالار .ايالت ده بير اتفاق اوز وئرميشدي و چوخلي كند شهر دوشموشدو جماعتين اَلينه . او جماعت كي ايللر ايدي فورصت داليجايْدلار...
	پيربابا آليش ين اَل لريني سيخاراق ارسلانين آلنيني اؤپدو .سونرا اوره يين ده اولان سؤزو بئله آچيقلادي :
	_ " ايندي كي آشوب بو تورپاغين هر يئريني توتوبدو و يابانجي لار آزاد دولاناركن ، جماعتين جانينا و مالينا تجاووز ائديب هرزادا طاماح لانيرلار ، بيردسته دوشونجه و باريش اهلي ، كي گيزلين ده مين لرجه دؤيوشجو يئتيريب لر واَل لرين ده توفنگ وار ، بو دوروم دا قي...
	گئجه نين ياريسي ايدي كي بير آغلايش سسي ائلي بورودو و كيشي لر ، ماتمه باتميش ياسلي حالدا ، قوناق لارين چاديرينا گيرديلر و آليشي كي هرزاددان خبرسيز ايدي باغري لارينا باسديلار . آبا ترلان حياتيني دَييشميشدي و آروادلار ، دؤوره سينه ييغيلاراق مارال اَل آتي...
	- " قولاق آس آليش ! راحات ليق بيزدن قاچيب دي و آنان مزاريندا راحات ياتماياجاق اگر اونون قلبين ده ياشايان كينه ني  سؤندورمه يه سن . توفنگين دن ياپيشيب قان آلماغا قالخ كي بيزيم ياراميزا درمان يوخدور و آتاني ائلخان اؤلدوروب دور ..."
	مارال ين چيغيرتي لاري قالاباليقي چوخالتميشدي كي بيردن بيره بير گولله آچيلاراق پيربابا قانلي سينه سي نن يئره دوشدو. جماعت كي بو ايشه مات قاليب و كاريخميشديلار ائلخاني گؤردولر كي قالاباليقي سؤكه رك قاچماقدا دير  وايستير اؤزونو قارانليقا يئتيرسين . آما آ...
	-  "لاپ باشدان بللي ايدي كي ائلخان ائلين جاسوسو دور و امنيه لري نن اَل بيردي ..."
	- "ائلخان كيمي چودار لار كي امنيه لره داها اومودلاري يوخ ايدي ، اجنبي لري طاماح لانديراركن ، ائله ساري چكيرديلر تا مال داواري ميزي ياري ياري يا صاحاب دورالار . اگر آليش اولماسايدي آللاه بيلير باشيميزا نه لر گله جك ايدي ..."
	- " ائلخان قاچاق چي ليق ائديردي و اوندا كي بيرمحموله گيره كئچيردي ، ائلين اي ييت لري نين آياغي ني قضيه يه چكه رك حبسه آتديريردي ."
	- " آليش ين آتاسي آراز خان اونون سيرلارينا بلد ايدي و ايستيردي قاباغيندا دايانسين كي نامردليك له دالدان گولله لند ي
	و مقصري باشقا ائل لر بيلديلر . بو نا خاطيرده قضيه چكيلدي آليش ايله مارال ين سئوگي ليك لرينه  و او دوشمن ليك كي ائل لرين آراسيندا يارانميشدي . "
	-  بيله سين دن بير ائولاددا قالسايدي آدام يانمازدي . اوقَدَر ثروت قالدي قارداشينا كي اونودا اؤزويْله دوشمان ائله ييبدي ."
	پيربابا دا داها جان قالماميشدي و اؤلوم حاليندا بيرگولوش له كي گؤزلري نين درين لي يينه جان ايشليردي ، سون سؤزونو آليشا بئله دئدي :
	-" سني ساغ گؤردويوم اوچون  خوشحالام آليش . حيف ايدي او گولله سنين سينه ني سؤكه . سن گرك ياشاياردين ! چوخلاري سني گؤزله ييرلر .مارال و ارسلاني دا اؤزونله آپارگينان . گؤرمه دي يين شئي لري تجروبه ائت . ائلات حياتيني بوراخ و تورپاق دا كؤك سال ! من سيز آما...
	سحرين گونشي ، ايشيقي ني تزه داغ داشا سپميشدي كي جماعت ، او عزيز لره كي يان يانا مزار لاردا ياتميشديلار فاته وئرديلر . اؤلوم بيرحتمي سون كيمي ، او اينسانلارين سونو اولموشدو كي حيات سئوگي سي ايله دولويْدولار و آخير لحظه لره جان ، گلن گونلري گوزله ييرديل...
	اوزاق افق لره گؤزتيكه رك ، آليشي درين بير غم آپارميشدي و بير باشقا ياشاييشي دوشونوردي كي اينسانلارين طالعي ، عذابي و شادليق لاري لا  ايلگي ده ايدي . گرك كي كؤچري حياتدان اَل اوزَره ك پير بابا نين دعوتينه لبّيك دييه ردي . پيربابا نين حياتي نين آخيرگونل...
	آليش قافيله نين دوشرگاه دان آيريلماسينا كي چؤلو توزدومانا بوروموشدو گؤزتيكه رك ، اؤزتقديريني دوشونوردي كي
	عؤمرونون دونن لريندن ، بيله سينه قالان تكجه مارال ايله ارسلان ايدي .

	شهر ، داشلا دؤشن ميش خيابانلاري لا، اوجا دام داش لاري لا و چئشيدلي ماغاذا لاري لا كي يئرلي و يابانجي مشتري لر له دالغالانيردي ، برق چيراغ لاري نين تيرلر ي آلتيندا ، ائله ايشيلديردي كي سانكي گئجه هله گليب چاتماييب دير. تئاتر لار و سينمالار جمعيت له دول...
	جوان لارين اودلي قلب لري كه آزادليق اوغروندا ، وطن – وطن سسليرديلرو عدالت سيز لي يه  دؤزوم لري يوخ ايدي ، او جسور اينسانلارين  جوشغون كلام لاري  لا كي استبداد دورانيندا آلديق لاري يارالار هله جانلاريندا وارايدي ، قاريشيردي و گوندوزلر ،  او شعارلارو سؤ...
	گؤي اوزونده اولدوزلار سايريشيرديلار و مارال ايله آليش بير بير لري له دانيشاراق آيا گؤز تيكميشديلر. يئني جه بير اوشاق لاري اولموشدو  و آديني آراز قوياركن سئوينجك ايديلر . غربت يووا لاري اولموشدو و آليش داها اؤز فيكرينده دئييلدي . او زجر وئريجي و اينجيد...
	آليش ين باخيشلاري كي قالين قاشلاري آلتيندا گيزلي ايدي ، مارال ين گؤزلرينه تيكيله رك ، ياناقلاريني آجي بير گولوش تيتره تدي وبئله دئدي :
	- بو خلق مني گؤرجك بيله مي قهرمان سسله دي وشوقونان باغيرمالاري ، اوره ييمي تيتره ده رك هرزاد ي ياديمدان چيخارتدي . قارا كؤينه ييمي ، آنامين ياسيني ، كؤچون هاواسيني ، پيربابانين اؤلومونو ، قاچاق ياشايان گونلريمي و بوتون مبارزه لريمي بير آن اولورسادا ا...
	بو دويغولو خيال لاركي آليش ين بئينين دن كئچيردي  اونو اينجيده رك ، مارال ين اوره ييني چالخاليردي و او ماجال تاپارق اونون دردلي حاللاريندا يارديم ائتمه يه چاليشيردي :
	- سن كي هئچ بير طاماحين اولمادان بو قيام ين زحمتي ني قبول ائديب سن نه دن قورخورسان ؟ نه مال ايسته دين نه عيمارت و من اَيين باشيمدان قيزيل گوموش لري قوپارداراق ، اؤزوموزه بير ائو تيكديك .خالچا توخودوم و ياوان چؤره ييميز ، آلنيميزين تري اولدو . نه گئجه ...
	قاپي نين واخت سيز چالينماسي و يار يولداش لارين قاپي داليندا گؤزله مه سي ، آليشا جاواب وئرمك اوچون ماجال قالمادي و تله سيك ، مارال لا وداع لاشاركن ، قارتال ين بئلينه اوچدووقارانليق دا گؤزدن ايتدي .

	بيردن بيره شاخان ايلديريم كيمي كي اوره ك لري  قورخودان آغيزا گتيره ر ، سحرين قارالتي سي هله وار ايدي كي آليش ، آتيني چاپاراق نظميه يه گيردي و قارتال دان يئره آتيلاراق ، سوسقون لوق اؤز آغيرليغيني قُورودو. پيلّه لردن يوخاري چيخدي و غضب دولو باخيش لاري ن...
	- " قيزيمي منه قايتارگينان ! ايكي گون دي يوخ دي .تكجه اومودوم سن سن آليش ! عيسا يا آند اولسون كي مظلوم لارين ديلينده تكجه سن وارسان !سانكي گؤرمه ميش سني تانيرديم . كيشي لي يين و پاك ليغين ديللر ازبري دي . آياغيني اؤپور ه م كي مني اومود سوز يولا سالماي...
	آغلاماق دانيشماق ماجاليني اوندان آلدي و آليش قوجا قاديني يئردن قاغزاركن ، غضب لي سسي نظميه ني گؤتوردو :
	" بير اؤلكه كي داغ داشيندا دا امن امانليق ياراتميشيق و بوتون يوللاردا و گديك لرده ، اي ييت لر تورپاغيميزدان و ناموسوموزدان موغايات چي ليق ائديرلر، سيز هانسي يوخويا گئديب سيزكي بو قدر اوره يي سينيق بو شهرده تاپيلير . جاواب وئرين يولداشلار كي اگر سوچ سي...
	مأمورلار اَل آياغا دوشوب اوزلرين ده رنگ قالماميشدي و چوخ چكمه دي كي لات لارين و شرور لارين آدلاري ليست اولدوو او آرواد كيشي لر كي بو ياخين ليق دا اؤلدورولموشدولر  و يا يوخا چيخميشديلار ، هاميسي آليشا گزاريش اولدو .
	آليش دؤزمه دن بير طوفان كيمي كي سورعتي گؤزه گلمز ، فدايي لري ده گؤتوروب ديشاري چيخدي و يوگوردولر " صفدر قوچي " آدلي بير لاتين يورديوواسينا كي ايش لر باشي او ايدي .

	" خاتين قالا " بالاجا و سوواق ائو ائشيك لري نن ، بير دره نين تركينده ايدي  وگونون بو واختيندا هله  پاييز گونشي نين ساريمتيل و جان سيز ايشيقي ائولره ياييلماميشدي . آما بو سوسقون لوغا كي خاتين قالاني اؤز جايناغينا آلميشدي باخماياراق ، قادين لار يوخولو ا...
	ياخيرديلار . يابانجي لارين شهره گلمه سي نن برابر اونلارين بازاري قيزغين ايدي وائو لرين حيط لرينده ، يابانجي عسكر لر قايناييرديلار .
	بو چوخور دا صفدر قوچي كي اونو جهنمين سولطاني آدلانديريرديلار حؤكوم سورورك رحم سيز جايناقلاريندان كيمسه نين قورتولاجاغي يوخ ايدي . ترياك وسيلاح قاچاقچي سي ايدي و امنيه لرله بؤيوك باشلارا روشوه يئديده رك اؤزون دن بير ايز بوراخماميشدي . آما دونيا ساواشي ...
	آتلارين كيشنمه سي كي اوجالدي ، فدايي لر يئيين و قيوراق ، دره نين و داملارين باشيندا سنگر توتاراق ، آليش قارتال دان يئره ائندي و توفنگي نين آچيلماسي ، سحرين هاواسيني باروت اي يينه بوغدي . قورخو اوره ك لره كؤلگه سالاركن ائولرين قايسي اؤرتولدو . آليش ين ...
	-  حياسيز لاري گؤرمك ايسته ميرم . آرواد لار ائشي يه چيخماسين لار . صفدر ين ائوين گؤسترين  يئته ر. سيزلرده جومون نانجيب ليك لره كي گونش ده سيزي گؤرمك دن چكي نيري ."
	آغ بير عيمارت كي كوچه نين ديبينده ايدي آليشي اورا ساري چكدي و برق كيمي يوگورمه سي له گولله لري نين آچيلماسي دام دووراي دئشمه دئشمه ائتدي . قارتال ين بئليندن يئره آتيلاراق ، گيردي عيمارتين ايچينه وسيلاحلي آدام لارين جمعينده بير كيشي گؤردو اوزون بوغلوو ...
	- صفدر قوچي كي دئييل لر سن سن هان ! اگر كيشي ليك تكجه بوغ ساققال ايله دئييل گل قاباغا كي قانان سوسوز موشام . اجلين گليب دي واؤز قانين ايچينده چابالايا جاق سان ..."
	صفدر قوچي كي آداملاري نين داليندا دوروموشدو فورصت داليجا ايدي تاپانچاسي نين ماشا سيني چكسين كي قارتال ين يوگورمه سي و آليش ين توفنگي نين  بير گؤز قيرپيميندا سسلن مه سي ، اونلاري گيجه لدَركن بيرآن ايچره قانلي و يارالي بدن لر ايله خزان يارپاقي كيمي يئره...
	-  آغزي ني آچماسان بير گولله نن ايشيني بيتيره جه يم . ديل دوداقيني ترپت نامرد . ژانت ين باشينا نه گليب دير؟ هاردادي ؟..."
	صفدر قوچي كي ياراسي نين آغري سي اونو جانا گتيرميشدي و اؤلوم قورخوسو ، گؤزلريني قان چاناغينا چئويرميشدي ، ديلي توتار توتماز دئدي :
	-  اجنبي لرين كمپين ده دي." لئو" آدلي بير افسرين اَلينده . او آپاراندا بيله سيني اَل سورولمه ميشدي . آما اونلار بيز دئييليك كي بيردن بيره و يوخودا اولاركن باشيميزا تؤكوله سيز . اونلارا چيلتيك ده وورانماسان . قويروقلارين آياقلاسان ، جانيني آلارلار ... ...
	تَر سئل كيمي آليشين آلنيندان ياغاركن ، يولداشلارا دستور وئردي  صفدر قوچونو و اونون آداملاريني ياخالاسين لار. سونرادا اؤزو توز كيمي دره ني يوخاري چيخيب گؤزدن ايتدي .

	نظميه نين داش دان تيكيلميش اوجا عيمارتي كي شهرين لاپ بؤيوك ميدانين دايْدي ، خلقين ازدحام و غوغاسي نان آشيب داشاراق ، قورولموش دار آغاجلاري بير حادثه ني نيشان وئريردي كي اونون خبري ايلديريم كيمي هر يئرده سسلن ميشدي . جماعت عجله نن اؤزونو اورا يا يئتيره...
	- "شهرده ايته ن قيز گلين لر هاميسي اجنبي لرين اَلينده ايدي و باش لارينا اويون گتيره رك ، اونلاري اؤلدوروردولر ."
	- "آليش تك جانينا روس لارين اردوسونا حمله ائده رك هرنه آرواد كي گيزلت ميشديلر اونلارين اَلين دن آليب دي . باعيث لري ده اؤلدوروب دي ."
	- " صفدر قوچو نو كي شاه دا اوندان قورخوري توتوب دارا چكه جك لر ."
	- "حوكومت دئدي يين يعني بو! شرارتين كؤكونو ايينه اوجوجا رحم ائتمه دن قازماق . اجنبي داها قَلَط ائلي ير جماعتين عفتينه و ناموسونا گؤزتيكه ."
	- " شئر اوره يي ايستيردي كي بو صفدر قوچونان دوشه . كيمسه نين اونا اَيري باخماغا جورعتي يوخ ايدي ."
	- " دئييرلر اعيان لارين بيري نين آرواديني اوغورلويوب باشينا پيس اويون گتيره ندن سونرا ، اؤلوسونو تاپيپ لار . اوزونه او قدر پيچاق لا جيزيق سالميشديلار كي تانينميردي ."
	- " ايشغالچي لار حتتا اؤز دين داش لارينا دا رحم ائتمه ييرلر . بير مسيحي قيز كي ائولري داش ماغازالاردا دي و من ده تانيرديم نئچه گون ايدي يوخ ايدي . دئييرلر كي آليش اونو بير اجنبي نين قوجاغيندان ائشي يه چكيب  بوگون دارا چكه جك بيله سين ."
	- " يابانجي لار ملي حوكومتي زورا قويوب لار كي اونلارين افسرلريني دارا چكسه لر ، داها پايتختي نن طرف دئييل لر بلكه اونلارينان طرف ديلر ."
	- " هرنه اجنبي وارسا هاميسي ايتيلسين . آليش ين كيمسه دن قورخوسو يوخدور . بيز كي بوقدر جاندان كئچمي شيك اوندان اؤتور دوكي آزاد اولاق . ظولمي هئچ كس دن قبول ائتمه يك . اگر يوموشانساق بيزدن آلچاغي يوخدي ."
	- " خلق ين هاميسي آرواد كيشي دن توتدو مسلمان و مسلمان اولمايان رأي وئريب لر و بو حوكومتي قوروبلار كي بو تورپاق باشي اوجا اولا. مملكتين هر تيكه سي بير دؤولتين اَلينده دي و بيز يم جهديميز اودوركي اؤز يوردوموزو قورويوب بوتؤو ساخلاياق .  يابانجي وطن دن ائ...
	قولاقدان قولاغا دانيشماغين قورتولاجاقي يوخ ايدي كي بيردن بيره جماعتين سسي اوجالدي و آليش اوزونو خلقه توتوب دئدي :
	- آرام اولون و هيجان لاريزي بيرآن سونرايا ساخلايين كي تصميم سيزين له دي . شهرده كئچن شرارت لردن هامي نيزين خيري وار .بير پارا شكايت لر وار ايدي كي يئتيرلن مه ميشدي .سئچگي لر و مرزلرده كئچن ماجرالر باعيث اولموشدوباشيميز بند اولا و بير عده آتلارين اوينا...
	خلق بير پارچا اولوب بير ليك ده ، انتقام فرياديني اوجالتديلار و نظميه مأمورلاري توتوقلو لاري دارآغاجي نين باشينا گتيرديلر . جماعت آليش ين بو ايشي اوچون سئوينه رك عدالت ين اجراسيني ايسته ديلر و اونو مظلوملارين ناجي سي آدلانديرديلار .

	" حكيم ائلدارخان "آياقدا اوسته قوروموش آغاجلار كيمي ، ائله جانسيز لاميشدي كي آليش اونون عيادتينه چاتديقدا ، گؤزلريني آچماغادا گوجو قالماميشدي .بير كيشي كي حيات عشقي اونون اوره يينده دالغالانيردي و آرزو لاري ايله دوشونجه لري ، سونسوز بير دونيا قدر گئني...
	آليش ين صلابت لي حوضورو ، اسكي دوستو " پيربابا"ني يادينا سالدي و غربت ده ياشاديق لاري كئچميش گونلري . او گونلري خاطيرلادي كي او طب اوخوردي و پيربابا نين عوصيان ائديجي روحو ، اونودا آليش كيمي  دوغما يوردوندان غربت لره آتميشدي . اگر آليش جسورلوغو و جنگا...
	ارسلاني آيلاردان سونرا تاپميشدي و ايندي كي او وار ارايدي حكيم ائلدارخاني كي اونون حامي سي و يول گؤستره ني ايدي بو راحاتليق لا اَل دن وئريردي . يولداش ايتگي سي نين آجي سيني كي پيربابانان دادميشدي بيرداها دادمالي ايدي و اينانماسي بيله سيني چوخ گوج گليردي .
	حكيم ائلدارخان جانينا دوشن آغري لارينان كي اونون ياناقلارينا دا قيريش ساليردي ، بير آز ديكله نركن آليش ايله ارسلاني يانينا چاغيريب دئدي :
	- " اولادلاريم ... بو دوروم دا كي من وارام سحره جان گئتمه لي يم . آرواد اوشاغيم دا يوخدي و اؤلوم منه شيرين دي . قلبيم ائله يئيين ويرير كي هر لحظه ... مومكون دور دايانا ... ارسلان جلسه ده وار ايدي و ياخشي بيلير كي نه صؤحبت لر كئچدي ... آما بونلاري اونو...
	حكيم ائلدارخان اشرار دارا آسيلديق دان سونرا ، آليش دان دفاع ائتمك اوچون  دولت آداملاري نان سؤزو اولموشدو و اونلار آلييشي اؤزباشينا ليقا محكوم ائديب عزليني ايسته ركن او اونلارلا بحثه گيريب بيله سينه قلبي حمله گلميشدي . ارسلان دا كي آغير بير مأموريتدن ت...

	توتقون لوغون قلبيندن و كول رنگينه چالان گؤي دن ، قاردنه لري دال با دال تؤكولوردي و داغ داشلا چؤل بايير، آغا بورونموشدو . آغاجلار آريق و يارپاق سيز بوداق لاري لا ، اينسانلارين عذاب دان قوروموش اَل لرينه اوخشاييردي كي دردلي  بدن لريندن ديشاري اوزانميشدي...
	فدايي لر نفس وورا - وورا ، آتلاري نين ديزينه جان قارا گيريب چيخيرديلارو آغيزلاري نان بورونلاريندان چيخان  ايستي بوغ  ، اونلارين نه قدر يورقون اولدوق لارين گؤستريردي . كندلردن قاييديرديلار و اربابلارين  آذوقه آنبارلاريني  خلقين اوزونه آچاراق ، اونلاري ...
	قارتا ل ين محكم و گوجلو يئريمه سي ، آليشي بير آيري عالمه آپارميشدي . رنگ لي دوشونجه لره دالميشدي وحيس لري ، قانادلي بير اولدوزون قارانليق دا قوپان قانادلاري  كيمي اونون دونياسينا ايشيق ساچيردي . گله جك گونلري دوشونوردي و اؤزونو بير اينسان كيمي نظره گت...
	بو گون بازار چراغان ليق ايدي و حجره لري نن توكانلار خلقين آذوقه لري نن دولو. محتكر لر توتولموشدولار و هاميسي پئشمان ايدي لار . آنبار لارين قاپي سي سيناراق جماعتين اوزونه اچيق ايدي . اگر آخشاماجان يئتيرسه ايديلر ، بو جشن ده اونلاردا اشتراك ائديب اؤز زح...
	آليش و يولداشلاري شهره آياق باسار باسماز اونلارين گلمه لري هر يئرده سسلن دي وآغ ساققال لارلا تاجير تجّار فايتون لارا مينيب اونلارين پئشوازي اوچون نظميه يه گئتديلر تا بازاردا كي شيرني خورانليقا دعوت ائده لر .
	بازار كرپيچ گونبذ لري نن ، آچيق حجره لري نن ، رنگارنگ ماتاح لاري نان ، كاروانسارالارينان ، عطار توكانلاري نين عطير گولاب اييي نن  ،قنادي لارين جوربه جور شيرني لري نن ، عاشيق لارين دئييب چالماسي نان و خلقين قالاباليقي ايله ، آليش ين گؤزونده بير رويا كي...
	آليش ين اؤلمه سي نن سانكي قارتال ين ايچينده بير زاد سيندي و ايلديريم ساياغي كيشنه يه رك ، آليشي دا گؤتوروب گؤتورلن دي و بير طوفان كيمي چاپيپ آليش ين ائوي اؤنونده داياندي . مارال اَري نين قانلي بدني ني گؤره رك اينيلده ركن آل آتيب ساچلاريني يولدي و ارسل...

	ارسلان كي يولداشي نين اؤلمه سي نن ، فرقه نين حاكميتيندن قيراراق بير اكينچي كيمي ، ژانت و مارال ايله چي يين چي يينه ، آرازا ميراث قالان تورپاق لاردا چاليشيردي ، بوغدا لار بوي آتيب خرمن و بيچين واختي سونا يئته رك ، جيران ين مزارينا گئتمك بهانه سي نن ، م...
	يالنيزليق دان سيخيلاراق ، تانيش بير سس آختاريب ياشاري تاماشاخانادا تاپدي . محبت و دوستلوق اونلاري يان يانا
	اُ تورتدو و گئجه ياريسينا جان دئييب گولدولر . ارسلان اوندان بير سؤز سوروشد اودا اونا نه دئدي يي سؤزايدي:
	" صاباح سحر گئده جه يم . شايد داها بير بيريميزي گؤرمه ديك . دئميشدين دييه جك بير سؤزوم وار . او سؤزو بيلمك ايستيره م ..."
	-  هم مه شه سني داريخاركن گؤرموشم كي ائله ايستيرسن قاچاسان . يئنه ايستيرسن گئده سن و هله سؤزوموز چوخدي . گؤزلريني بير كينه ياتيب كي باخاركن قورخورام . آما بيله ن دييه جه يم . آليش ين تروري هر يئرده سسلندي . اونون حاققيندا درگي لر ده نه وارسا ييغيب ساخ...
	- "آما منيم اوره ييمين طوفاني ياتان دئييل ... انتقام ..."
	- "آما تك باشينا چوخ چتين دير... گل اَل اَله وئره ك ..."
	- " سن نييه ؟ سن كي بو اؤلكه ده ، يولدان كئچن بيري سن ! آما منم كي بو تورپاق دا ياشايا جاغام و..."
	-" بيز هاميميز تورپاق دا قالمالي ييق ! بورادا اولماسا دا بيئش آغاج او طرفده ... ايندي دئه گؤروم تاني يير سان يا يوخ ؟"
	- " شاهليق اصول اداره سي نين آدام لاريندان دي . ساتقين لاردان بيري... نجات جمعيتي نين باشچي سي دير و ..."
	- "  روشن تاماشا سي اجرايا كئچيله جك دير...بيله سيني دعوت ائده جه يم ... اگر اَل لرين تيتره مه يه جك ... سون پرده ..."

	زيروه لري چن بوروموشدوو روشن ين وارليقي لا ، يولداش لار قيلينج لاري لا قايا لار دا اوتوراراق روشن ين  سازينا وسؤزونه قولاق آسيرديلار :
	- " داغلار يورد يووام اولدو غم لريم دريا ومن غوّاص. دوشمان لا ووروشدو گؤزياشلارينا جان قانا بورودوم . نيسگيل لرباهار ياغيشي تك آشيب داشيرديلارو بيزلر آجي لارلا اوغراشيرديق . آياغا قالخييب يورويون يولداشلار كي دوشمان يولدا دير. "
	سازين اوجا نغمه لري له بيرگه ،آتلارين كيشنه مه سي قولاغا دَييردي و اي ييت لر ، قيينج لاري نين چيكّا چيكّي لا سِن ين گوموش نوروندا دؤيوشه حاضيلاشيرديلار . ارسلان پوسقودايْدي و سِن ين آرديندا گيزله نه رك ، گؤزو جمعيت نجاتي نين سردسته سينده ايدي كي اونون...
	- " نه دن اوزگون سن روشن ؟ سن كي سودان باج آليرسان اوددان وئرگي ! آصلان لار مئشه ده سن دن قورخورلار و بَي لر خانلار آدين گلينجه گيزله نيرلر . شاهلار سن دن توك تؤكورلر و قارتال لار سني گؤرجك هاوالانيرلار و يئنه ملول سان روشن ، ندن روشن ؟
	سِني قارانليق بورويور وآزجا بير ايشيلتي ، بير قايانين اوزه ريني ايشيقلانديرير كي روشن اونا داياناراق يولداشلارينا بئله جاواب وئرير:
	-" غم دن كؤينك گئيمي شم و اوره ييمين ياراسي سويوق دان سيزيلدير. فلاكت ائلين سرنيويشتي اولوب و شيرين بير لاي لاي قولاغا چاتميري. منيم " نگار " يم قفس لرده اسيردي و جان يارام آغير. قورتولوش اوچون ياي دان چيخميش بير اوخ كيمي يوگورمه لي ييك و ..."
	روشن ين سون سؤزو هله قورتولماميشدي كي قارانليق دان شاخان ايلديريم كيمي ، بير گولله نين سسلن مه سي ، قارنليقي فرياد لارا بوغدو و ارسلان قالاباليقا جوموب ، جمعيت ين ايچينده گؤزدن ايتدي .
	ارسلان راحات بير ووجدان  و اوره ك شن لي يي له ، بير ايپ اوجو اَله وئرمه دن ، اؤز يوردونا ساري يوللاندي كي عزيزلرينه كؤلگه اولا و بير داياق كيمي اونلارين آجي لارينا يارديمجي . او فورصت ده كي ارسلان كسمه يوللارينان ، داغ داشي آشيردي ، دوروم او قدر دَييش...

